
Kelantan capai sasaran pelaburan 2026, 
projek strategik terus dipacu – MB Kelantan

Alhamdulillah, pencapaian 
pelaburan direalisasikan 
yang telah memenuhi 
sasaran 2026, kemajuan 
projek strategik serta 
peluasan inisiatif rakyat 
merupakan petunjuk positif 
bahawa Kelantan sedang 
bergerak di landasan yang 
tepat,” 

KOTA DARULNAIM, 14 Ok-
tober - Kelantan mencapai sasaran 
pelaburan direalisasikan bagi tahun 
2026, selain meneruskan kemajuan 
projek strategik dan peluasan in-
isiatif rakyat sebagai sebahagian 
daripada agenda pembangunan neg-
eri.

Menteri Besar Kelantan YAB 
Dato’ Panglima Perang Ustaz Dato’ 
Mohd Nassuruddin Daud berkata, 
pencapaian itu merupakan petunjuk 
positif bahawa pembangunan neg-
eri bergerak mengikut perancangan 
yang ditetapkan.

Beliau berkata demikian ras-
mi selepas menghadiri Mesyuar-
at Jawatankuasa Pelaksanaan dan 
Penyelarasan (ICC) ECER Negeri 
Kelantan di Mabna Kota Darul-
naim, pada Khamis.

“Alhamdulillah, pencapaian 
pelaburan direalisasikan yang telah 
memenuhi sasaran 2026, kemajuan 
projek strategik serta peluasan in-
isiatif rakyat merupakan petunjuk 
positif bahawa Kelantan sedang 
bergerak di landasan yang tepat,” 
katanya di laman rasmi pada Ju-

maat.
Walau bagaimanapun, Dato’ 

Mohd Nassuruddin menegaskan ba-
hawa setiap pencapaian perlu disu-
suli pelaksanaan yang berkesan bagi 
memastikan perancangan pemban-
gunan dapat diterjemahkan kepada 
manfaat sebenar untuk rakyat.

Menurutnya, kerajaan negeri 
mahu memastikan setiap perancan-
gan yang dibuat bukan sekadar pen-
capaian di atas kertas, sebaliknya 
memberikan hasil yang dapat dira-
sai oleh rakyat.

“Saya mahu memastikan setiap 
perancangan bukan sekadar angka 

di atas kertas, tetapi diterjemahkan 
kepada manfaat sebenar untuk rak-
yat,” ujarnya.

Dalam pada itu, perancangan 
projek baharu di bawah Rancangan 
Malaysia Ketiga Belas (RMK13), 
Rolling Plan Ketiga (RP3) turut 
menjadi sebahagian daripada usaha 
meneruskan pembangunan negeri 
selaras dengan aspirasi Kelantan 
Sejahtera 2033.

Menteri Besar Kelantan turut 
merakamkan penghargaan kepa-
da Majlis Pembangunan Wilayah 
Ekonomi Pantai Timur (ECERDC), 
semua agensi pelaksana dan pi-

hak berkepentingan atas komitmen 
serta kerjasama berterusan dalam 
menjayakan agenda pembangunan 
Kelantan.

Beliau berkata, negeri itu bukan 
sekadar mahu mengejar pembangu-
nan, tetapi turut memberi perhatian 
kepada persediaan dan pelaksanaan 
yang tersusun bagi memastikan hala 
tuju pembangunan dapat diterus-
kan.

“Insya-Allah, kita terus mara 
dengan perancangan yang teli-
ti, pelaksanaan yang tersusun dan 
masa depan yang lebih meyakin-
kan,” katanya.

Oleh: Syamimi Manah

MAIK sumbang RM30,000 ganti karpet 
Masjid Al-Aziz Al-Hadi

KOTA BHARU, 13 Oktober – 
Majlis Agama Islam dan Adat Is-
tiadat Melayu Kelantan (MAIK) 
menyumbangkan RM30,000 bagi 
menggantikan karpet baharu Mas-
jid Al-Aziz Al-Hadi, Mukim Kota 
Warisan, Tumpat susulan insiden 
masjid berkenaan disimbah air najis 
minggu lalu.

Sumbangan itu bertujuan 

memastikan keselesaan jemaah 
untuk menunaikan ibadat selepas 
karpet asal yang telah dibersihkan 
masih meninggalkan bau kurang 
menyenangkan.

Menurut kenyataan MAIK, pi-
hak masjid dengan bantuan syarikat 
pembersihan mengambil masa tiga 
hari berturut-turut untuk membersi-
hkan kesan najis berkenaan.

“Pihak masjid dengan bantuan 

syarikat pembersihan telah mem-
bersihkan kesan najis berkenaan 
mengikut hukum syarak selama 
tiga hari berturut turut. Namun 
masih meninggalkan bau yang 
tidak menyenangkan” katanya di 
laman rasmi, semalam. 

Sehubungan itu, MAIK menya-
lurkan sumbangan bagi membole-
hkan karpet baharu dipasang bagi 
menggantikan karpet asal yang ter-

jejas akibat insiden berkenaan.
“Sebagai tanda kecaknaan pi-

hak MAIK dalam perkara ini, kami 
telah memberikan sumbangan se-
banyak RM30,000 bagi mengganti-
kan karpet baharu,” ujarnya

Karpet baharu bertemakan hijau 
Raudah itu telah siap dipasang bagi 
memberikan keselesaan kepada 
jemaah ketika beribadat.

Timbalan Yang Dipertua MAIK 
Dato’ Mohd Anis Hussein turut 
meninjau proses pemasangan kar-
pet baharu itu dan menyerahkan 
sumbangan kepada Imam Tua Mas-
jid Al-Aziz Al-Hadi Ustaz Zaidi 
Muji, semalam. 

Selain sumbangan MAIK, orang 
ramai turut menghulurkan sumban-
gan sejak insiden itu tular di media 
sosial, yang turut digunakan bagi 
menampung kos penggantian kar-
pet baharu.

Oleh: Syamimi Manah

Oleh: Syamimi Manah

KOTA BHARU, 15 Oktober – 
Majlis Agama Islam dan Adat Is-
tiadat Melayu Kelantan (MAIK) 
menyalurkan bantuan berjumlah 
RM1,517,630 kepada institusi pen-
didikan Islam berdaftar serta pe-
lajar pondok dan maahad tahfiz di 
negeri ini bagi membantu menye-
diakan kemudahan pembelajaran 
yang lebih selesa.

Exco Pembangunan Islam, Dak-
wah, Penerangan dan Hubungan 
Seranta negeri YB Mohd Asri Mat 
Daud berkata, bantuan itu diharap 
dapat membantu pihak pengurusan 
institusi pendidikan Islam mening-
katkan kecekapan pengurusan.

“Dengan bantuan ini, insya-Al-
lah ia dapat membantu pihak 
pengurusan institusi pendidikan 
Islam MAIK daripada sudut men-
ingkatkan kecekapan pengurusan, 
menyediakan keperluan yang ses-
uai dan memberikan keselesaan 
pembelajaran buat para pelajar 
secukupnya,” katanya di laman ras-
mi, semalam.

Beliau berkata demikian ketika 
menghadiri Seminar Pemantapan 
Ilmu Tasawuf Kepada Pemegang 
Tauliah Mengajar Agama MAIK 
Tahun 2026 di sebuah hotel, di sini, 
semalam.

Seminar berkenaan dirasmikan 
oleh Yang Dipertua MAIK Yang 
Berhormat Mulia Tengku Tan Sri 
Dato’ Mohamad Rizam Tengku 
Abdul Aziz.

Sementara itu, menurut MAIK 
pula daripada jumlah keseluru-
han bantuan berkenaan, sebanyak 
RM756,630 disalurkan kepada 127 
institusi pendidikan Islam yang 
berdaftar penuh dengan MAIK se-
bagai bantuan per kapita pelajar.

Manakala RM761,000 lagi 
diperuntukkan kepada pelajar 

pondok dan maahad tahfiz yang 
layak melalui institusi pengajian 
masing-masing bagi meringankan 
beban perbelanjaan ibu bapa serta 
membantu memastikan anak-anak 
mereka dapat meneruskan penga-
jian.

MAIK dalam kenyataannya 
memaklumkan, pihaknya sentiasa 
cakna dan peka terhadap kebaji-
kan institusi pendidikan Islam di 
Kelantan, khususnya institusi yang 
berdaftar di bawah majlis berke-
naan.

“Usaha memartabatkan insti-
tusi pendidikan Islam ini dihara-
pkan membantu meningkatkan 
kualiti institusi pendidikan Islam 
setanding dengan institusi-institu-
si pendidikan Islam arus perdana 
yang lain,” katanya di laman rasmi, 
semalam.

Seminar berkenaan dianjurkan 
oleh MAIK dengan kerjasama 
Jabatan Mufti Negeri Kelantan 
bagi memantapkan ilmu tasawuf 
dalam kalangan pemegang tauliah 
mengajar agama MAIK.

MAIK salur lebih 1.5 juta bantu institusi 
pendidikan islam, pelajar pondok dan tahfiz

339 pelajar SMU, SPM, STAM di Pengkalan 
Kubor terima kit peperiksaan
Oleh: Syamimi Manah

TUMPAT, 12 Oktober – Seban-
yak 339 pelajar di dua sekolah di 
DUN Pengkalan Kubor mener-
ima kit peperiksaan berupa alat 
tulis bagi membantu persediaan 
mereka menghadapi peperiksaan 
Sijil Menengah Ugama (SMU), 
Sijil Pelajaran Malaysia (SPM) 
dan Sijil Tinggi Agama Malaysia 
(STAM).

Exco Pendidikan, Pengajian 
Tinggi, Teknologi Hijau, Digital 
dan Inovasi YB Dato’ Wan Roslan 
Wan Hamat berkata, sumbangan 
itu diharap dapat memberikan se-
mangat kepada pelajar untuk mem-
buat persediaan menghadapi pep-
eriksaan.

Beliau berkata demikian sele-
pas menyempurnakan agihan kit 
peperiksaan kepada 267 pelajar 
Sekolah Menengah Ugama (A) 
Meheliah, Geting, semalam. 

“Semoga sumbangan ini dapat 
memberi semangat dan membantu 
para pelajar membuat persediaan 
menghadapi peperiksaan,” katanya 
di laman rasmi, pada Ahad. 

Sehari sebelumnya, Pusat Kh-

idmat DUN Pengkalan Kubor turut 
mengagihkan kit peperiksaan ke-
pada 72 pelajar SMU dan STAM 
di Sekolah Menengah Ugama (A) 
Nurul Huda, Kajang Sebidang.

Program berkenaan turut dis-
ertai kakitangan Pusat Khidmat 
DUN Pengkalan Kubor, barisan 

penghulu serta beliawanis DUN 
Pengkalan Kubor.

Dato’ Wan Roslan turut men-
doakan agar segala urusan calon 
dipermudahkan dan mereka mem-
peroleh kejayaan cemerlang dalam 
peperiksaan masing-masing.

“Moga Allah SWT permudah-

kan segala urusan dan mengurni-
akan kejayaan yang cemerlang ke-
pada semua calon,” ujarnya.

Beliau turut berharap semua 
calon terus berusaha, berdoa dan 
bertawakal dalam menghadapi 
peperiksaan demi mencapai ke-
jayaan di dunia dan akhirat.

Kelantan peneraju pengeluaran madu 
kelulut negara, catat hasil 297.6 tan 
- Dato’ Tuan Saripudin

KOTA DARULNAIM, 15 Okto-
ber – Kelantan menduduki tempat 
pertama negara dalam pengeluaran 
madu kelulut dengan jumlah has-
il sebanyak 297.6 tan sekali gus 
memperlihatkan potensi industri itu 
sebagai pemacu ekonomi komuniti 
pertanian negeri.

Exco Pertanian, Industri Agro-
makanan dan Komoditi YB Dato’ 
Tuan Mohd Saripudin Tuan Ismail 

berkata demikian dalam kenyataan 
di media sosialnya selepas meras-
mikan Majlis Makan Malam dan 
Sesi Libat Urus Bersama Persatu-
an dan Penternak Kelulut Negeri 
Kelantan 2026 di sebuah hotel di 
sini, pada 13 Oktober. 

Menurutnya, pencapaian terse-
but membuktikan industri kelulut 
mempunyai potensi besar untuk 
menjana pendapatan serta membu-
ka peluang ekonomi kepada rakyat, 
khususnya dalam kalangan komuni-

ti pertanian.
“Pencapaian ini membuktikan 

potensi besar industri kelulut se-
bagai salah satu kluster komuniti 
pertanian yang mampu menjana 
pendapatan serta membuka peluang 
ekonomi kepada rakyat,” katanya.

Sehubungan dengan itu, beliau 
berharap sesi libat urus berkenaan 
dapat memperkukuh kerjasama an-
tara Kerajaan Negeri, jabatan ber-
kaitan dan penternak bagi menan-
gani cabaran yang dihadapi industri 

berkenaan.
Kerjasama tersebut juga diharap 

dapat membantu meningkatkan 
kualiti pengeluaran serta memperl-
uas pasaran madu kelulut Kelantan, 
sekali gus menyokong perkemban-
gan industri itu secara berterusan.

“Usaha bersepadu semua pihak 
penting bagi memastikan industri 
kelulut negeri terus berkembang 
maju serta memberikan manfaat 
kepada penternak dan ekonomi rak-
yat,” ujarnya.

Oleh: Irham Hilmi Hashim

PKB cipta sejarah negara, terima penarafan 
emas kerangka kewangan sosial
KOTA BHARU, 13 Oktober 
- Permodalan Kelantan Berhad 
(PKB) mencipta sejarah peringkat 
negara apabila menjadi agensi ker-
ajaan negeri pertama di Malaysia 
menerbitkan Sukuk Sosial bernilai 
RM35 juta, sekali gus memperoleh 
Penarafan Emas bagi Kerangka 
Kewangan Sosial daripada MARC 
Solutions Sdn. Bhd.

Pengiktirafan itu merupakan 
pencapaian penting PKB da-
lam pasaran modal Islam negara, 
khususnya bagi memperluas akses 
pembiayaan patuh syariah serta 
menyokong pembangunan sosioe-
konomi dan kesejahteraan rakyat.

Ketua Pegawai Eksekutif Per-
badanan Kemajuan Iktisad Negeri 
Kelantan (PKINK) Dato’ Sr Zamri 
Ismail berkata, penerbitan Sukuk 
Pelaburan Mampan dan Ber-
tanggungjawab (SRI Sukuk) terse-
but mencerminkan komitmen PKB 
mengintegrasikan prinsip kelestari-
an, tadbir urus dan tanggungjawab 
sosial dalam strategi pembiayaan 
korporat.

Beliau berkata demikian keti-
ka mewakili Pengerusi PKB YB 
Dato’ Bentara Kanan Ustaz Dato’ 
(Dr.) Ahmad Yakob, merasmikan 
Majlis Apresiasi SRI Sukuk PKB 
sempena Penarafan Emas Kerang-
ka Kewangan Sosial dan Terbitan 
SRI Sukuk RM35 Juta di sebuah 
hotel, di sini, hari ini.

Menurut Dato’ Zamri, pener-
bitan RM35 juta itu merupakan 
kesinambungan Program Sukuk 
Wakalah PKB bernilai RM300 juta 
selepas penerbitan pertama seban-
yak RM265 juta pada 27 Novem-
ber 2025.

“Penerbitan RM35 juta ini mer-
upakan Sukuk Sosial pertama di 
Malaysia oleh sebuah agensi kera-
jaan negeri dan Sukuk Sosial perta-
ma di Kelantan.

“Pencapaian ini menjadi satu 
lagi langkah penting bagi PKB da-
lam memperkukuh sumber pem-
biayaan serta menyokong pem-
bangunan sosioekonomi negeri 
Kelantan khususnya dan Malaysia 
amnya,” katanya.

Beliau menjelaskan bahawa 
Penarafan Emas yang diberikan 
MARC Solutions menerusi pe-
nilaian bebas terhadap Kerang-
ka Kewangan Sosial PKB turut 
membawa tanggungjawab untuk 
memastikan pembiayaan dilaksan-
akan secara telus, teratur dan be-
rakauntabiliti.

“Sebagai anak syarikat milik 
penuh PKINK, PKB berperanan 
memastikan pertumbuhan per-
niagaan bukan sahaja meningkat-
kan prestasi korporat, malah mem-
berikan manfaat langsung kepada 
masyarakat.

“Pembiayaan melalui pe-

nerbitan sukuk berkenaan akan 
dimanfaatkan bagi memperkukuh 
operasi Ar-Rahn, meningkatkan 
kapasiti pembiayaan serta memper-
luas rangkaian perkhidmatan mel-
alui pembukaan cawangan baharu 
di kawasan berpotensi,” jelasnya.

Beliau optimis, langkah terse-
but dijangka meningkatkan keu-
payaan PKB menjana pendapa-
tan, menyumbang kepada prestasi 
Kumpulan PKINK serta memperl-
uas akses pembiayaan Islam yang 
inklusif, khususnya kepada usaha-
wan mikro dan masyarakat yang 
kurang mendapat perkhidmatan 
kewangan.

Tambanhnya, sejak diperk-
enalkan pada 1992, Ar-Rahn telah 
berkembang kepada 35 cawan-
gan di sembilan negeri, sekali gus 
membuktikan keupayaan institusi 
itu menyediakan kemudahan ke-
wangan berasaskan prinsip syariah 
kepada masyarakat.

Beliau turut merakamkan peng-
hargaan kepada Maybank Invest-
ment Bank Berhad yang memain-
kan peranan sebagai Penasihat 

Utama, Pengatur Utama, Pengurus 
Utama, Penasihat Penstrukturan 
Kelestarian Tunggal serta Ejen 
Kemudahan bagi penerbitan sukuk 
berkenaan.

Penghargaan turut diberikan 
kepada Maybank Islamic Ber-
had selaku Penasihat Syariah dan 
Pelanggan Tunggal serta MARC 
Solutions atas penilaian bebas yang 
membawa kepada penganugerahan 
Penarafan Emas.

Beliau juga mengiktiraf sum-
bangan firma guaman Kadir, Andri 
& Partners (KAAP) dan Messrs. 
Azlina Madzlan Sazira Shahirah 
(AMASS), selain Ahli Lembaga 
Pengarah, pengurusan dan seluruh 
warga PKB serta PKINK yang 
menjayakan penerbitan berke-
naan.

“Penerbitan SRI Sukuk ini 
akan menjadi pemangkin kepada 
pertumbuhan PKB yang mampan 
di samping menyumbang kepada 
pembangunan ekonomi dan kes-
ejahteraan rakyat Kelantan serta 
masyarakat di kawasan operasi Ar-
Rahn,” ujarnya.

Oleh:Norzana Razaly

Sebagai anak syarikat 
milik penuh PKINK, 
PKB berperanan 
memastikan pertumbuhan 
perniagaan bukan 
sahaja meningkatkan 
prestasi korporat, malah 
memberikan manfaat 
langsung kepada 
masyarakat,” 

Jambatan Bailey RM364,000 dipasang 
segera di laluan Gua Musang-Kota Bharu

GUA MUSANG, 13 Okto-
ber – Jambatan Bailey bernilai 
RM364,000 sedang dipasang 
segera di laluan FT08 Jalan Gua 
Musang-Kota Bharu bagi memu-
lihkan perhubungan dan memas-
tikan keselamatan pengguna jalan 
raya susulan insiden runtuhan jalan 

pada 10 Oktober.
Exco Kerja Raya, Infrastruktur, 

Air dan Pembangunan Luar Bandar 
YB Dato’ Dr. Izani Husin berkata, 
hasil pemeriksaan forensik Jabatan 
Kerja Raya (JKR) mendapati run-
tuhan tersebut berpunca daripada 
kerosakan pembetung lama.

Menurutnya, pihak JKR 
mengambil langkah awal dengan 

menutup laluan berisiko demi kes-
elamatan pengguna, selain menye-
diakan laluan alternatif melalui 
FT2747 Jalan Pulai–Bandar Baru 
Gua Musang untuk semua kender-
aan, termasuk kenderaan berat.

“Bagi memulihkan laluan uta-
ma ini, JKR Persekutuan telah 
meluluskan peruntukan sebanyak 
RM364,000 untuk membina Jam-

batan Bailey yang mempunyai sp-
esifikasi lebih lebar serta panjang 
kira-kira 42 meter,” katanya ketika 
ditemui selepas mengadakan la-
watan kerja meninjau tapak runtu-
han di sini, semalam.

Beliau berkata, kerja-kerja pe-
masangan jambatan sementara itu 
dijangka mengambil masa maksi-
mum sekitar dua minggu sebelum 
laluan berkenaan dapat dipulih-
kan.

Sehubungan dengan itu, beliau 
menasihatkan pengguna jalan raya 
supaya sentiasa mematuhi arahan 
keselamatan dan bersabar sepan-
jang tempoh pemasangan jambatan 
sementara serta kerja-kerja pem-
baikan dijalankan.

Lawatan kerja tersebut turut di-
hadiri Ketua Jajahan Gua Musang 
Dato’ Roshdi Ismail.

Terima kasih Kerajaan Kelantan: Bayar 
balik pinjaman murah, tidak bebankan 
usahawan IKS - Baharudin Safii
KOTA BHARU, 15 Oktober — 
Kemudahan Skim Kredit Mikro 
Negeri Kelantan yang menawar-
kan pinjaman tanpa faedah den-
gan bayaran balik pada kadar 
rendah membantu meringankan 
beban kewangan usahawan in-
dustri kecil dan sederhana (IKS), 
sekali gus memberi ruang kepada 
mereka mendapatkan modal untuk 
mengembangkan perniagaan.

Penerima skim Baharuddin 
Safii, 59, dari Pasir Puteh berkata, 
pembiayaan itu akan digunakan un-
tuk menambah produk baharu bagi 
mengembangkan perniagaan yang 
diusahakannya sejak hampir lima 
tahun lalu.

Beliau yang menjalankan per-
niagaan produk kopi kunyit hitam 
dan ekstrak kurma mempunyai ke-
dai di Plaza MARA Pasir Puteh un-
tuk mempamerkan dan memasar-
kan produk berkenaan.

Menurutnya, antara perancan-
gan menggunakan pembiayaan itu 
adalah menghasilkan produk baha-
ru iaitu coklat kurma yang masih 
belum dilancarkan.

Baharuddin berkata, skim berke-
naan merupakan pinjaman pertama 
yang dibuatnya selepas mengguna-

kan modal sendiri untuk memula-
kan dan mengusahakan perniagaan 
sebelum ini.

“Terima kasih kepada Kera-
jaan Negeri Kelantan kerana sudi 
memberi pinjaman kepada kami, 
pengusaha-pengusaha IKS, untuk 
mengembangkan lagi perniagaan,” 
katanya.

Beliau berkata demikian ketika 
ditemui selepas Majlis Penyampa-
ian Pinjaman Skim Kredit Mikro 
Usahawan Negeri Kelantan Ta-
hun 2026 di sebuah hotel, di sini, 
semalam. 

Beliau berkata, kemudahan ba-
yaran balik yang tidak terlalu mem-
bebankan memberi ruang kepada 
pengusaha kecil seperti dirinya 
untuk mendapatkan modal tam-
bahan bagi mengembangkan per-
niagaan.

Baharuddin turut berharap pem-
biayaan itu dapat membantu mem-
perluas pilihan produk dan mema-
jukan perniagaannya pada masa 
hadapan.

Sementara itu, penerima skim 
Rubiha Syazwina Zulkifli, 34, ber-
kata pembiayaan RM10,000 yang 
diterimanya membantu menambah 
modal untuk mengembangkan per-
niagaan makanan yang diusahakan 
sejak 12 tahun lalu.

Beliau berkata, perniagaannya 
memasarkan produk seperti kuih 
ros, kuih baulu dan benderam panas 
dengan pasaran meliputi Kelantan 
dan Perak.

Menurutnya, perniagaan bender-
am panas itu kini mempunyai lima 
cawangan di Bandar Machang, Pu-
lau Condong, Tanah Merah, Kuala 
Krai dan Pasir Tumbuh.

“Terima kasih kepada pihak 
negeri Kelantan kerana percaya 
pada bisnes saya dan memberi ban-
tuan pinjaman sebanyak RM10,000 
kepada saya untuk memulakan 
modal, membesarkan lagi dan me-
lebarkan sayap syarikat kami,” ka-
tanya.

Rubiha berkata, beliau meng-
etahui mengenai skim berkenaan 
melalui pejabat jajahan daerah dan 
menyifatkan proses permohonan 
sebagai mudah berdasarkan pen-
galamannya mendapatkan pem-
biayaan sebelum ini.

Beliau berharap kemudahan 
pembiayaan seumpama itu dapat 
diteruskan bagi memberi peluang 
kepada lebih ramai usahawan tem-
patan mendapatkan modal un-
tuk memajukan perniagaan mas-
ing-masing.

Oleh: Syamimi Manah

Oleh: Asri Hamat

5,017 calon duduki peperiksaan SMU tahun 
ini termasuk 88 di Kemboja

KOTA DARULNAIM, 12 Okto-
ber - Sebanyak 5,017 calon men-
duduki peperiksaan Sijil Menengah 
Ugama (SMU) tahun ini yang ber-
mula hari ini,  termasuk 88 calon di 
Kemboja yang membabitkan enam 
sekolah.

Exco Pendidikan, Pengajian 
Tinggi, Teknologi Hijau, Digi-
tal dan Inovasi YB Dato’ Wan 
Roslan Wan Hamat, berkata pusat 
peperiksaan bagi calon di Kem-
boja itu ditempatkan di Sekolah 
An-Nikmah Al-Islamiyah Phnom 
Penh.

Beliau turut mendoakan supaya 
semua calon diberikan ketenangan 
hati dan kelapangan fikiran serta 
dipermudahkan urusan ketika men-
jawab peperiksaan.

“Selamat menduduki peperik-
saan SMU, semoga Allah SWT 
mengurniakan ketenangan hati dan 
kelapangan fikiran kepada semua 
calon serta mempermudah urusan 
mereka menjawab peperiksaan.

“Terima kasih kepada para 
guru, pegawai YIK dan seluruh 

petugas yang menjayakan peperik-
saan ini.

“Semoga usaha bersama ini ter-
us memperkukuh pendidikan aga-
ma dan melahirkan generasi beril-
mu serta berakhlak mulia,” katanya 
di media sosial, hari ini.

Dalam hantaran sama, beliau 
turut mengucapkan selamat men-
duduki peperiksaan Sijil Tinggi 
Agama Malaysia (STAM) kepada 
semua calon, khususnya pelajar se-
kolah di bawah kelolaan Yayasan 
Islam Kelantan (YIK).

Beliau menasihatkan calon 
supaya menghadapi peperiksaan 
dengan tenang dan yakin, selain 
memanfaatkan masa dengan baik 
serta menjaga kesihatan.

Katanya, setiap usaha juga per-
lu disertai doa dan tawakal kepada 

Allah SWT.
Tambahnya, ilmu yang dipela-

jari bukan sekadar untuk menjawab 
peperiksaan, sebaliknya menjadi 
bekalan dalam membentuk diri 
yang beradab dan memberi man-
faat kepada masyarakat.

Pada masa sama, beliau mer-
akamkan penghargaan kepada guru 
dan ibu bapa yang sentiasa mem-
bimbing serta mendoakan kejayaan 
anak-anak.

Beliau berharap semua calon 
SMU dan STAM 2026 dipermu-
dahkan segala urusan, diberikan 
kelapangan fikiran serta memper-
oleh kejayaan yang diberkati di 
dunia dan akhirat.

“Selamat maju jaya kepada 
semua calon SMU dan STAM 
2026,”ujarnya.

Oleh: Asri Hamat

Pengurusan banjir perlu perancangan teliti 
– Dato’ Siti Zailah
RANTAU PANJANG, 12 Ok-
tober - Pengurusan banjir memer-
lukan perancangan teliti, pelak-
sanaan berkesan serta kerjasama 
berterusan antara semua pihak 
berkaitan bagi memastikan kese-
lamatan dan kesejahteraan rakyat 
terus terpelihara, kata Ahli Parli-
men Rantau Panjang, YB Dato’ 
Siti Zailah Mohd Yusof.

Menurutnya, setiap usaha pem-
bangunan perlu memberikan man-
faat nyata kepada rakyat, terutama 
dalam aspek keselamatan, kese-
jahteraan dan perlindungan daripa-
da risiko bencana.

Beliau berkata demikian men-
erusi media sosial selepas  mengi-
kuti Program Lawatan Pemantauan 
Projek Pembangunan Lembangan 
Bersepadu Sungai Golok Fasa 1, 2 
dan 3 bersama Timbalan Menteri 
Peralihan Tenaga dan Transforma-
si Air (PETRA) YB Dato’ Sri Ab-
dul Rahman Mohamad di Tumpat, 
Pasir Mas dan Rantau Panjang 
pada Ahad. 

Menurutnya, lawatan itu mem-
beri peluang untuk meninjau 
perkembangan pelaksanaan projek 
berkenaan serta mendapatkan gam-
baran lebih dekat mengenai usa-
ha menangani risiko banjir yang 

memberi kesan kepada penduduk 
setempat, khususnya di kawasan 
Lembangan Sungai Golok.

“Semoga projek ini dapat dilak-
sanakan dengan lancar dan menca-
pai matlamat yang ditetapkan demi 
kepentingan serta kesejahteraan 
penduduk setempat,” katanya.

Sementara itu, Ahli Parlimen 
Tumpat YB Dato’ Mumtaz Md 
Nawi yang turut menyertai lawatan 
berkenaan berharap lawatan terse-
but dapat memperkukuh komitmen 
dalam meningkatkan keberkesanan 
sistem saliran dan tebatan banjir.

Katanya, usaha berkenaan di-

harap dapat mengurangkan risiko 
banjir, sekali gus melindungi kese-
jahteraan penduduk setempat.

“Bersama memacu pemban-
gunan infrastruktur yang mampan 
demi keselamatan dan kesejahter-
aan rakyat,” katanya menerusi han-
taran di media sosial, pada Ahad.

Oleh: Asri Hamat

33 sungai tercemar disasar capai peningkatan 
kualiti air 10 peratus dalam setahun
KOTA DARULNAIM, 13 Ok-
tober — Kerajaan Persekutuan 
menetapkan sasaran meningkat-
kan Indeks Kualiti Air (IKA) 
sekurang-kurangnya 10 peratus 
dalam tempoh setahun bagi 33 
sungai yang dikenal pasti tercemar 
di seluruh negara pada 2025.

Ketetapan itu diputuskan dalam 
Mesyuarat Jawatankuasa Khas 
Menangani Kemerosotan Kual-
iti Air Sungai Kebangsaan (JK-
KKAS) Bilangan 2 Tahun 2026 
yang dipengerusikan Timbalan 
Perdana Menteri II YAB Datuk 
Seri Fadillah Yusof di Parlimen 
Malaysia, baru-baru ini.

Sehubungan dengan itu, Exco 
Kerajaan Tempatan, Perumahan, 
Kesihatan dan Alam Sekitar YB 
Hilmi Abdullah berkata, kerajaan 
negeri yang berjaya mencapai 
sasaran berkenaan akan diberi-
kan pengiktirafan sebagai galakan 
mempertingkat keberkesanan usa-
ha pemulihan sungai.

Menurutnya, sasaran itu ditetap-
kan susulan peningkatan jumlah 
sungai tercemar yang direkodkan 
Jabatan Alam Sekitar (JAS), dar-
ipada 25 sungai pada 2023 kepa-
da 27 sungai pada 2024 sebelum 
meningkat kepada 33 sungai pada 
2025.

“Pencemaran sungai bukan se-
kadar isu alam sekitar, sebaliknya 
turut membabitkan keselamatan air 
negara. Apabila sungai tercemar, 
ia boleh mengganggu operasi loji 
rawatan air, menjejaskan bekalan 
air kepada rakyat, meningkatkan 
kos rawatan serta memberi kesan 

kepada aktiviti ekonomi,” katanya 
menerusi media sosial, semalam.

Beliau memaklumkan, ber-
dasarkan laporan Lembaga Urus 
Air Selangor (LUAS), sebanyak 
144 kes pencemaran sumber air 
dikesan di Selangor dalam tempoh 
tiga tahun sehingga 14 Septem-
ber 2026 dengan tahap risiko ber-
beza.

Di Kelantan pula, dua sungai 
masih dikategorikan tercemar pada 
tahap tiga, iaitu Sungai Alor B dan 
Sungai Alor Lintah.

JAS Kelantan diminta men-
gadakan perbincangan bersama 
Jabatan Pengairan dan Saliran 
(JPS) serta Majlis Perbandaran 
Kota Bharu-Bandar Raya Islam 
(MPKB-BRI) bagi mengenal pasti 
kaedah pemulihan yang bersesua-
ian.

“Justeru, saya telah meminta 
JAS Negeri Kelantan berbincang 
dengan JPS serta MPKB-BRI 
mengenai kaedah bersesuaian un-
tuk memulihkan alur dan anak sun-
gai ini supaya tidak lagi tercemar,” 

jelasnya.
Mengulas lanjut, YB Hilmi 

berkata, mesyuarat JKKKAS turut 
memutuskan pelaksanaan kajian 
rintis pengurusan punca pencema-
ran tidak tetap (Non-Point Source, 
NPS) secara bersepadu di satu ka-
wasan pihak berkuasa tempatan 
(PBT) terpilih.

Menurutnya, kajian itu bertu-
juan menguji kebolehgunaan data 
lapangan, menganggarkan beban 
pencemaran, mengenal pasti ka-
wasan keutamaan serta merangka 
langkah kawalan yang lebih berk-
esan.

Selain itu, Jawatankuasa 
Teknikal Piawaian Pelepasan Eflu-
en yang dipengerusikan Kemen-
terian Perumahan dan Kerajaan 
Tempatan (KPKT) turut ditubu-
hkan dengan kerjasama Institut 
Penyelidikan Air Kebangsaan Ma-
laysia (NAHRIM).

Jawatankuasa berkenaan ber-
peranan menyelaraskan pelaksan-
aan piawaian pelepasan efluen di 
kawasan bandar dan luar bandar 

bagi meningkatkan keberkesanan 
kawalan pencemaran sumber air.

Mesyuarat itu turut menyak-
sikan pelancaran Garis Panduan 
Pemasangan Panel Solar Terapung 
di Atas Takungan Air dan Tasik di 
Malaysia sebagai rujukan kepada 
pembangunan tenaga boleh baharu 
yang mengambil kira aspek peme-
liharaan sumber air.

“Langkah bersepadu ini 
mencerminkan komitmen kera-
jaan untuk mengawal pencemaran 
dari puncanya, melindungi sumber 
air dan menjamin keselamatan air 
negara melalui kerjasama antara 
Kerajaan Persekutuan, kerajaan 
negeri, PBT serta semua pihak 
berkepentingan,” katanya.

Beliau juga menegaskan ba-
hawa perlindungan sungai perlu 
menjadi tanggungjawab bersama 
kerana kemerosotan kualiti air bu-
kan sahaja menjejaskan ekosistem, 
malah memberi kesan langsung 
kepada kesihatan awam, bekal-
an air dan kelangsungan aktiviti 
ekonomi.

Langkah bersepadu ini 
mencerminkan komitmen 
kerajaan untuk mengawal 
pencemaran dari puncanya, 
melindungi sumber air dan 
menjamin keselamatan 
air negara melalui 
kerjasama antara Kerajaan 
Persekutuan, kerajaan 
negeri, PBT serta semua 
pihak berkepentingan,” 

KOTA BHARU, 11 Oktober 
– Sebanyak 71 peserta meng-
hadiri saringan Pertandingan Pi-
dato Perdana Penghayatan Mem-
bangun Bersama Islam (PMBI) 
1448H/2026 Peringkat Negeri 
Kelantan yang berlangsung di Kota 
Darulnaim, di sini, hari ini.

Timbalan Exco Pembangu-
nan Islam, Dakwah, Penerangan 
dan Hubungan Seranta YB Nik 
Bahrum Nik Abdullah berkata, 
bagi Kategori A (Terbuka), seban-
yak 17 daripada 20 peserta yang 
melepasi pemilihan saringan perta-
ma hadir menyertai pertandingan, 
daripada keseluruhan 33 individu 
yang mendaftar penyertaan.

Sementara itu, Kategori B (Ci-
lik) merekodkan kehadiran 54 dari-
pada 58 peserta berdaftar.

Menurutnya, Kategori A terbu-
ka kepada peserta berusia 14 ta-
hun ke atas, manakala Kategori B 
dikhususkan kepada peserta beru-
sia 13 tahun ke bawah.

“Secara keseluruhan, sebanyak 
71 peserta hadir menyertai saringan 
bagi kedua-dua kategori, manakala 

keputusan pertandingan peringkat 
saringan akan diumumkan pada 
13 Oktober ini,” katanya ketika di-
hubungi, hari ini.

Beliau berkata, sebanyak sepu-
luh peserta dengan markah terting-
gi bagi setiap kategori akan dipilih 
untuk berentap di peringkat akhir 
yang dijadual berlangsung pada 25 
Oktober ini.

Tambahnya, pertandingan ber-
prestij kelolaan Urus Setia Pen-
erangan dan Komunikasi Negeri 
Kelantan (UPKN) itu menjadi 
platform untuk memperkukuh ke-
fahaman dan penghayatan gagasan 
Membangun Bersama Islam dalam 
kalangan masyarakat, selain men-
cungkil bakat dalam bidang pidato 
dan pengucapan awam.

“Melalui pertandingan ini, pe-
serta diberi ruang mengemukakan 
pandangan dan hujah berkaitan 
pembangunan berteraskan Islam 
serta isu semasa masyarakat, di 
samping membina generasi ber-
ilmu, berkeyakinan dan mampu 
menyampaikan mesej Islam secara 
berhikmah, berfakta serta berke-
san,” jelasnya.

71 peserta sertai saringan pidato perdana 
PMBI Kelantan, 20 mara ke pentas akhir 

Kelulusan kontraktor baharu LTU pakej 3B 
dan 3C diharap disegerakan - Dato’ Izani

Oleh: Irham Hilmi Hashim

Oleh: Irham Hilmi Hashim

GUA MUSANG, 13 Oktober – 
Kerajaan Negeri Kelantan berharap 
kelulusan pelantikan kontraktor ba-
haru bagi projek Lingkaran Tengah 
Utama (LTU) Pakej 3B dan 3C 
dapat disegerakan bagi memasti-
kan pelaksanaan projek infrastruk-
tur berkenaan dapat diteruskan tan-
pa kelewatan berpanjangan.

Exco Kerja Raya, Infrastruktur, 
Air dan Pembangunan Luar Bandar 

YB Dato’ Dr. Izani Husin berkata, 
laluan FT08 yang terjejas akibat 
runtuhan pembetung baru-baru ini 
merupakan sebahagian daripada 
komponen utama projek LTU di 
bawah seliaan Unit Projek Khas 
Jabatan Kerja Raya (JKR) Perse-
kutuan.

Menurutnya, projek berkenaan 
sebelum ini mengalami beber-
apa siri kelewatan akibat masa-
lah pelaksanaan oleh kontraktor 
lama sehingga membawa kepada 

penamatan kontrak mereka.
“Saya dimaklumkan bahawa 

pihak JKR telah pun menyelesai-
kan seluruh proses penilaian bagi 
melantik kontraktor baharu dan 
kini dokumen berkenaan hanya 
menunggu kelulusan rasmi daripa-
da pihak Kementerian Kewangan 
(MOF) serta YAB Menteri Kewan-
gan,” katanya.

Beliau berkata demikian kepa-
da pemberita ketika ditemui pada 
sidang media semasa lawatan kerja 

meninjau tapak runtuhan jalan di 
laluan Gua Musang-Kota Bharu, di 
sini, pada Isnin.

Tambahnya, kelulusan segera 
amat diperlukan bagi memboleh-
kan kerja-kerja pembinaan semula 
dan penyiapan LTU Pakej 3B dan 
3C diteruskan demi kemudahan 
serta kesejahteraan rakyat Kelan-
tan.

“Kita amat berharap kelulusan 
ini dapat diberikan dengan segera 
agar kerja-kerja pembinaan semula 
dan penyiapan laluan LTU Pakej 
3B dan 3C ini tidak terhalang,” ka-
tanya.

Beliau merakamkan penghar-
gaan kepada JKR Persekutuan, 
Unit Projek Khas, JKR Negeri 
Kelantan, Pejabat Tanah dan Ja-
jahan Gua Musang serta semua 
agensi teknikal dan keselamatan 
atas kerjasama dalam menangani 
isu berkenaan.

2,573 calon SMU kelolaan YIK di Kemboja 
sejak 2021

Warga emas perlu ikhlas dihargai, disayangi 
- Dato’ Rohani

KOTA DARULNAIM, 11 Ok-
tober - Sebanyak 2,573 calon di-
rekodkan menduduki Peperiksaan 
Sijil Menengah Ugama (SMU) 
kelolaan Yayasan Islam Islam 
Kelantan (YIK) di Kemboja sejak 
pelaksanaannya pada 2021, sekali 
gus memperlihatkan usaha berter-
usan memperkukuh pendidikan Is-
lam di negara itu.

Exco Pendidikan, Pengajian 
Tinggi, Teknologi Hijau, Digital 
dan Inovasi YB Dato’ Wan Roslan 
Wan Hamat berkata, usaha mem-
perkasakan pendidikan Islam di 

Kemboja turut digerakkan meneru-
si enam sekolah di bawah Majlis 
Tertinggi Pimpinan Umat Islam 
Kemboja (MAPIK).

Enam sekolah berkenaan ialah 
Maahad Muhammadi Beung Broul, 
Maahad An-Nikmah Al-Islamiyah 
Phnom Penh, Maahad An-Nikmah 
Al-Islamiyah Chumnik, Madrasah 
An-Nikmah Al-Islamiyah Raka-
popram, Madrasah An-Nikmah 
Al-Islamiyah Potein dan Madrasah 
Imam Safie Kampung Kes.

“Perkembangan itu mencermin-
kan kesungguhan masyarakat Islam 
Kemboja memastikan pendidikan 
agama terus berkembang, khusus-

nya melalui peranan MAPIK da-
lam pembangunan pendidikan dan 
kebajikan umat Islam,” katanya di 
media sosial, pada Sabtu. 

Katanya lagi, hubungan pen-
didikan antara Kelantan dan Kem-
boja juga mempunyai nilai ber-
makna dalam usaha melahirkan 
generasi berilmu serta memperluas 
manfaat pendidikan Islam merenta-
si sempadan negara.

“Saya berharap hubungan baik 
antara Kelantan dan masyarakat 
Islam Kemboja terus diperkukuh, 
khususnya dalam bidang pendidi-
kan, dakwah dan pembangunan 
ummah,” katanya. 

Terdahulu beliau menyempur-
nakan Majlis Penyampaian Sijil 
Menengah Ugama (SMU) bagi 
tahun 2025 di Kemboja bersama 
Pengarah YIK Dato’ Shamsul Abu 
Bakar.

Majlis itu dirasmikan Mufti 
Kemboja merangkap Pengerusi 
MAPIK, Sahibus Samahah Neak 
Oknha Kamaruddin Yusof.

Dalam majlis sama, Dato’ 
Wan Roslan turut menyampaikan 
Anugerah Guru Cemerlang kepada 
seorang guru di Kemboja sebagai 
pengiktirafan terhadap dedikasi 
dan komitmennya dalam bidang 
pendidikan.

Beliau berharap penghargaan itu 
dapat menyuntik semangat kepada 
golongan pendidik untuk terus ber-
bakti dalam membentuk generasi 
berilmu dan berakhlak mulia.

Selain itu, beliau turut menyam-
paikan sumbangan Kerajaan Neg-
eri Kelantan berjumlah RM5,000 
sebagai tanda sokongan terhadap 
usaha memperkasakan pendidikan 
Islam di Kemboja.

Oleh: Asri Hamat

KOTA DARULNAIM, 14 Okto-
ber - Warga emas ialah golongan 
yang perlu disantuni dan wajar di-
hargai, dikasihi dan dijaga dengan 
penuh kesabaran serta keikhlasan.

Demikian kata Exco Kebajikan, 
Pembangunan Keluarga dan Wani-
ta, YB Dato’ Rohani Ibrahim sele-
pas mengadakan Lawatan Kerja ke 
Pusat Jagaan Aira sempena Sam-
butan Hari Warga Emas Peringkat 
Negeri Kelantan Tahun 2026.

“Warga emas juga mempunyai 
perasaan, kerinduan dan keperlu-
an untuk dihargai, justeru mereka 
perlu dijaga dengan penuh kasih 
sayang sebagaimana menyayan-
gi dan menjaga ibu bapa sendiri,” 
jelasnya menerusi media sosial, 
pada Selasa. 

Lawatan ke pusat jagaan war-
ga emas itu turut disertai Timbal-
an Exco Kebajikan, Pembangunan 
Keluarga dan Wanita YB Nor Asi-
lah Zin dan Pengarah Urus Setia 
Kebajikan, Pembangunan Keluarga 
dan Wanita Ilvira Mohd Dasuki.

Sepanjang lawatan berkenaan, 

beliau bersama rombongan turut 
menyantuni penghuni pusat jagaan 
itu dengan berkongsi senyuman dan 
bertanya khabar mereka.

Dalam pada itu, Dato’ Rohani 
turut merakamkan ucapan tahni-
ah dan penghargaan kepada Encik 
Sanusi bersama isteri serta seluruh 
warga kerja Pusat Jagaan Aira atas 
komitmen dan pengorbanan dalam 

menjaga kebajikan penghuni.
“Bukan semua orang mam-

pu memikul amanah ini kerana ia 
menuntut kesabaran, kasih sayang 
dan hati yang tulus. Sesungguhnya, 
anda semua insan terpilih,” katan-
ya.

Beliau turut berpesan supaya 
mereka yang terlibat dalam bidang 
penjagaan menjadikan pekerjaan 

itu sebagai pengalaman dan ruang 
untuk terus menimba ilmu pada 
masa hadapan.

Dato’ Rohani berharap sega-
la usaha dan pengorbanan dalam 
menjaga kebajikan warga emas 
menjadi amal soleh yang diberkati 
Allah SWT serta dikurniakan gan-
jaran berlipat ganda di dunia dan 
akhirat.

Oleh: Asri Hamat

121 unit RMMK Taman Saujana Harmoni 
dijual, Fasa 2 dan 3 dibina – YB Hilmi

KOTA DARULNAIM, 12 Ok-
tober - Sebanyak 121 unit Rumah 
Mampu Milik Kelantan (RMMK) 
Fasa 1 di Taman Saujana Harmoni, 
Gua Musang berjaya dijual kepada 
pembeli yang layak manakala pem-
bangunan Fasa 2 dan 3 dalam per-
ancangan pembinaan seterusnya.

Exco Kerajaan Tempatan, Peru-
mahan, Kesihatan dan Alam Sekitar 

YB Hilmi Abdullah berkata, perkara 
itu dibincangkan dalam mesyuarat 
bersama Ketua Jajahan Gua Musang 
Dato’ Mohd. Roshdi Ismail, pihak 
PMBK Development Sdn Bhd dan 
pemaju ML Synergy Sdn Bhd.

Menurutnya, pengambilan seba-
hagian tanah bagi pembinaan Leb-
uhraya Lingkaran Tengah Utama 
(LTU) menyebabkan pihak pemaju 
perlu menyelaraskan semula peran-

cangan pembangunan Fasa 2.
“Berikutan pengambilan tanah, 

pihak pemaju terpaksa membuat 
serah balik dan milik semula serta 
mengubah syarat sedia ada daripa-
da rumah kedai kepada bangunan 
kediaman,” katanya di laman rasmi, 
semalam.

Projek usaha sama antara PMBK 
Development Sdn Bhd, anak syari-
kat milik Perbadanan Menteri Besar 

Kelantan dengan ML Synergy Sdn 
Bhd itu terletak di Kampung Tanah 
Puteh, berhampiran Hentian Gua 
Musang.

Pembangunan Taman Saujana 
Harmoni merangkumi tiga fasa, 
dengan unit kediaman bagi Fasa 2 
telah memperoleh Sijil Perakuan 
Siap dan Pematuhan (CCC).

Sementara itu, perbincangan 
turut menyentuh perancangan pem-
bangunan Fasa 3 bagi meneruskan 
projek perumahan berkenaan.

“Semoga pembangunan bagi 
Fasa 3 sebagaimana yang dibin-
cangkan oleh ahli mesyuarat tadi 
akan dipermudahkan urusannya 
oleh Allah SWT,” ujarnya.

Beliau berharap segala urusan 
berkaitan pembangunan fasa seter-
usnya berjalan lancar demi memas-
tikan kelangsungan projek peruma-
han berkenaan.

Oleh: Syamimi Manah

Kesihatan wanita penting demi generasi 
akan datang – Dato’ Rohani
KOTA DARULNAIM, 13 Okto-
ber - Kesihatan wanita perlu diberi 
perhatian kerana bukan sahaja ber-
kaitan penjagaan diri, malah turut 
mempengaruhi kesejahteraan kel-
uarga dan generasi akan datang.

Exco Kebajikan, Pembangunan 
Keluarga dan Wanita YB Dato’ 
Rohani Ibrahim berkata, kesedaran 
mengenai kesihatan wanita perlu 
terus diperkasa bagi memastikan 
golongan itu lebih cakna terhadap 
kesihatan fizikal, mental dan emo-
si.

Beliau berkata demikian sele-
pas menghadiri Sambutan Hari Ke-
sihatan Wanita Peringkat Negeri 
Kelantan 2026 di KB Mall, Kota 
Bharu, semalam.

Program berkenaan dirasmikan 
oleh Pengarah Kesihatan Negeri 
Kelantan Dr. Kasuadi Hussin.

Menurut Dato’ Rohani, wanita 
perlu mendapatkan pemeriksaan 
kesihatan dan rawatan awal bagi 
memastikan aspek kesihatan diri 
sentiasa diberi perhatian.

“Kesedaran tentang kesihatan 
wanita perlu terus diperkasa agar 
setiap wanita lebih cakna terhadap 
kesihatan fizikal, mental dan em-

osi, di samping mendapatkan pe-
meriksaan serta rawatan awal apa-
bila diperlukan,” katanya di laman 
rasmi, semalam.

Beliau berkata, usaha mening-
katkan kesedaran dan akses kepada 
perkhidmatan kesihatan berkualiti 
penting bagi membantu melahirkan 

wanita yang lebih sihat, sejahtera 
dan berdaya dalam menjalani ke-
hidupan.

“Insya Allah, usaha mem-
perkukuh kesedaran dan akses ke-
pada perkhidmatan kesihatan yang 
berkualiti akan membantu mel-
ahirkan wanita yang lebih sihat, 

sejahtera dan berdaya dalam men-
jalani kehidupan,” ujarnya.

Beliau turut berharap segala us-
aha meningkatkan kesedaran kesi-
hatan wanita di Kelantan mendapat 
keberkatan dan membawa kebai-
kan kepada seluruh golongan wan-
ita di negeri ini.

Oleh: Syamimi Manah

308 calon SMU di Maahad Muhammadi 
Perempuan terima suntikan semangat 

ICTE 2026 bukti institusi pendidikan kekal 
relevan, pacu transformasi global

KOTA DARULNAIM, 14 Ok-
tober – Sebanyak 308 calon Sijil 
Menengah Ugama (SMU) 2026 di 
Maahad Muhammadi Perempuan 
menerima suntikan semangat me-
nerusi lawatan Exco Pendidikan, 
Pengajian Tinggi, Teknologi Hijau, 
Digital dan Inovasi YB Dato’ Wan 
Roslan Wan Hamat ke pusat peper-
iksaan berkenaan.

Beliau berkata demikian dalam 
media sosialnya selepas mengada-
kan lawatan bagi meninjau perjala-
nan peperiksaan serta menyampai-
kan sokongan kepada calon yang 
sedang menduduki peperiksaan itu, 
semalam.

Menurutnya, lawatan berke-

naan memberi peluang untuk me-
lihat sendiri suasana peperiksaan 
dan menyuntik semangat kepada 
pelajar yang berusaha mencapai 
kejayaan dalam akademik serta 
pendidikan agama.

“Semoga semua calon diberi-

kan ketenangan hati, dipermudah-
kan urusan menjawab setiap soalan 
serta dikurniakan kejayaan yang 
cemerlang,” katanya.

Beliau juga merakamkan peng-
hargaan kepada pihak pentadbiran 
sekolah, guru dan petugas peperik-

saan yang memastikan urusan pep-
eriksaan berjalan dengan baik dan 
teratur.

Turut hadir, Pengarah Yayasan 
Islam Kelantan (YIK) Dato’ Sham-
sul Abu Bakar serta kakitangan 
YIK.

Oleh: Irham Hilmi Hashim

KOTA BHARU, 14 Oktober - 
Penganjuran berterusan Persidan-
gan Antarabangsa Pengajaran dan 
Pendidikan (ICTE) 2026 membuk-
tikan institusi pendidikan kekal 
utuh dan relevan, bahkan sentiasa 
berada di barisan hadapan dalam 
mengemudi transformasi pendidi-
kan global.

Exco Pendidikan, Pengajian 
Tinggi, Teknologi Hijau, Digital 
dan Inovasi YB Dato’ Wan Roslan 
Wan Hamat berkata perkara itu 
selari dengan tema persidangan 
tahun ini, Transformation Edu-
cator for Education 5.0: Bridging 
Technology, Innovation and Val-
ues yang mencerminkan wawasan 
menyeluruh serta berpandangan ke 
hadapan.

Katanya, kehadiran sebanyak 
312 pembentang dan 115 peser-
ta, dengan jumlah keseluruhan 
penyertaan sebanyak 716 orang 
termasuk kumpulan inovasi digital, 
merupakan pencapaian membang-
gakan.

Menurutnya, persidangan itu 
turut menjadi wadah persilangan 
minda berprestij bagi golongan 
akademik dan pengkaji untuk 
berkongsi idea, hasil kajian serta 
kepakaran.

“Persidangan kali ini bukan sa-
haja menghimpunkan sarjana tem-
patan, malah turut disertai sarjana 
dari luar negara seperti Thailand, 
Brunei, Singapura dan Indonesia.

“Kehadiran delegasi antara-
bangsa dari negara jiran ini menjadi 
petanda positif bahawa iltizam un-

tuk memartabatkan dunia pendidi-
kan mampu merentasi sempadan 
geopolitik dan wilayah,” katanya 
ketika merasmikan ICTE 2026 di 
sebuah hotel di sini,  hari ini.

Jelasnya, perhimpunan pelbagai 
minda dari Malaysia, Thailand, 
Brunei, Singapura dan Indonesia 
menerusi persidangan itu mem-
buktikan ICTE 2026 berperanan 
sebagai medium pertukaran idea, 
hasil kajian dan kepakaran yang 
mampu memperkayakan ekosis-
tem pendidikan serantau Nusan-
tara.

Katanya, Kerajaan Negeri 
Kelantan sentiasa memberikan 
sokongan padu terhadap inisiatif 
ilmiah yang menggabungkan ke-
majuan teknologi, inovasi digital 
dan penerapan nilai murni.

Menurutnya, pendekatan itu 
berasaskan kesinambungan pe-
mikiran yang dipaksikan kepada 
agenda Penghayatan Membangun 
Bersama Islam (PMBI) 2023-
2033.

“Menerusi portfolio Pendidi-
kan, Pengajian Tinggi, Teknologi 
Hijau, Digital dan Inovasi, kera-
jaan negeri memberikan penekanan 
khusus terhadap penerapan nilai 
asas ubudiah (pengabdian diri), 
masuliah (kebertanggungjawaban) 
dan itqan (profesionalisme serta 
kecemerlangan) pada setiap per-
ingkat pendidikan,” jelasnya.

Hadir sama, Rektor Kolej Uni-
versiti Islam Antarabangsa Sultan 
Ismail Petra (KIAS) merangkap 
Pengerusi utama ICTE 26 Pro-
fessor Dr Mazlan Ibrahim, Exco 
Pelancongan, Kebudayaan, Kes-
enian dan Warisan YB Datuk 
Kamaruddin Md Nor, Pengarah 
Kolej Politech MARA Kota Bha-
ru YM Raja Izzuddin Raja Ahmad, 
Pengarah Institut Pendidikan Guru 
kampus Sultan Mizan Ts Dr Bajuzi 
Awang, Pengarah Intitut Pendidi-
kan Guru Kampus Kota, Bharu, Dr 
Narita Mohd Nor, Pengarah Intitut 
Latihan Darulnaim, Dr Azizi Omar 
dan Timbalan Pengarah Yayasan 
Islam Kelantan (Pengurusan), Dr 
Mohd Arpi Arifin.

Oleh: Asri Hamat

MACHANG, 15 Oktober – Se-
banyak 800 penternak di Kelantan 
yang layak  menerima bantuan 
makanan ternakan ruminan dan 
rumput silaj menerusi Program 
Biofeed Al Falah Peringkat Neg-
eri Kelantan Tahun 2026 dengan 
peruntukan sebanyak RM200,000 
bagi membantu meringankan be-
ban kos penternakan.

Exco Pertanian, Industri Agro-
makanan dan Komoditi YB Dato’ 
Tuan Mohd Saripudin Tuan Is-
mail berkata demikian dalam ken-
yataan di media sosialnya selepas 
merasmikan program berkenaandi 
Labok, Machang, semalam.

“Kerajaan Negeri meluluskan 
peruntukan sebanyak RM200,000 
bagi tahun ini untuk menyalurkan 
bantuan makanan ternakan rumi-
nan dan rumput silaj kepada 800 
penerima yang layak,” menurutn-
ya.

Menurutnya, bantuan tersebut 
merupakan inisiatif Kerajaan Neg-
eri untuk membantu penternak, 

khususnya golongan penternak 
kecil, dalam menghadapi pening-
katan kos makanan ternakan yang 
memberi kesan kepada pengurusan 
penternakan.

“Berdasarkan data Jabatan 
Perkhidmatan Veterinar bagi 2024, 
Kelantan mempunyai 70,210 ekor 
lembu, 30,411 ekor kambing dan 
21,566 ekor bebiri, sekali gus 
menunjukkan kepentingan sek-
tor ruminan dalam pembangunan 
agro-makanan negeri serta sumber 
pendapatan penternak,” ujarnya.

Dalam pada itu, Kerajaan Neg-
eri turut melaksanakan beberapa 
inisiatif menangani kos makanan 

ternakan, termasuk pembangunan 
kilang makanan ternakan bersa-
ma Pusat Khidmat DUN terpilih 
serta penanaman rumput minyak 
di Jeram Pasu menerusi kerjasa-
ma Kelantan Biotech Corporation 
Sdn Bhd dan East Coast Econom-
ic Region Development Council 
(ECERDC). Persiapan tapak kilang 
makanan ternakan di Pasir Puteh 
juga sedang dilakukan melalui 
kerjasama Kumpulan Pertanian 
Kelantan Berhad (KPKB) dan Ke-
menterian Pertanian dan Keterjam-
inan Makanan di bawah Program 
Pembangunan Agro Makanan 
(PPAN).

Beliau berharap bantuan terse-
but dimanfaatkan sebaik-baiknya 
bagi memastikan kebajikan ter-
nakan terpelihara, meningkatkan 
produktiviti penternakan dan mem-
perkukuh pendapatan keluarga 
penternak.

Turut hadir dalam majlis peras-
mian tersebut Exco Kerajaan Tem-
patan, Perumahan, Kesihatan dan 
Alam Sekitar YB Hilmi Abdullah, 
Ahli Dewan Negeri (ADN) Pulai 
Chondong YB Azhar Salleh, ADN 
Gaal YB Mohd Rodzi Ja’afar, 
ADN Semerak YB Norsham Su-
laiman dan ADN Jelawat YB Zam-
eri Mat Nawang.

Biofeed Al Falah salur bantuan makanan 
ternakan kepada 800 penternak Kelantan 
bernilai RM200,000
Oleh: Irham Hilmi Hashim

Oleh: Syamimi Manah

Lebih 1,000 penduduk meriahkan Karnival 
Cakna Rakyat DUN Temangan

MACHANG, 14 Oktober - Lebih 
1,000 penduduk daripada 11 zon 
memeriahkan Karnival Cakna Rak-
yat DUN Temangan 2026 yang ber-
langsung di pekarangan Pusat Khid-
mat DUN Temangan, Batu 30, pada 
10 Oktober.

Ahli Dewan Negeri (ADN) 
Temangan YB Dato’ Dr Mohamed 
Fadzli Hassan berkata, penganju-
ran karnival itu menyediakan ruang 

untuk beriadah, menjadi platform 
mengeratkan silaturahim dan memu-
puk semangat perpaduan dalam kal-
angan masyarakat setempat.

“Alhamdulillah, Karnival Cak-
na Rakyat DUN Temangan 2026 
telah melabuhkan tirainya dengan 
pelbagai pengisian menarik yang 
menghimpunkan masyarakat dar-
ipada 11 zon dalam suasana penuh 
kemeriahan dan semangat keber-
samaan,” katanya di laman rasmi, 
pada Ahad.

Karnival yang berlangsung dari 
pukul 7.30 pagi hingga 5.30 petang 
itu dimeriahkan dengan aktiviti su-
kan rakyat, pameran agensi kerajaan 
dan swasta, cabutan bertuah serta 
jamuan rakyat.

Program itu turut dimeriah-
kan dengan sukaneka, perbarisan, 
pertandingan khemah terbaik dan 
persembahan kesenian rakyat yang 
mengetengahkan warisan serta bu-
daya masyarakat setempat.

Menurut Dato’ Dr Mohamed 

Fadzli yang juga Timbalan Menteri 
Besar Kelantan, program berkenaan 
turut menjadi ruang untuk menger-
atkan hubungan antara masyarakat 
dengan pelbagai agensi yang terli-
bat.

“Karnival ini bukan sekadar 
medan hiburan, malah menjadi 
ruang untuk mengeratkan silatura-
him, memupuk semangat perpaduan 
dan memperkukuh hubungan antara 
masyarakat dengan pelbagai agensi 
yang terlibat,” ujarnya.

Beliau turut merakamkan peng-
hargaan kepada semua pihak yang 
menjayakan karnival itu, khususn-
ya barisan urus setia Pusat Khidmat 
DUN Temangan, penghulu, ketua 
zon, serta agensi kerajaan dan swas-
ta.

“Semoga semangat kebersamaan 
ini terus subur demi membina mas-
yarakat DUN Temangan yang har-
moni, cakna dan sejahtera,” katan-
ya.

Kerajaan digesa kaji pembinaan pusat 
penempatan terkawal pelarian Rohingya 
-YB Ahmad Fadhli

KUALA LUMPUR, 15 Oktober 
– Kerajaan digesa mengambil pen-
dekatan lebih tegas termasuk meng-
kaji cadangan pembinaan pusat pen-
empatan terkawal bagi menangani 
isu pelarian Rohingya secara lebih 
sistematik, berikutan kebimbangan 
masyarakat terhadap keberkesanan 
pengurusan golongan berkenaan di 
negara ini.

Ahli Parlimen Pasir Mas YB 
Ahmad Fadhli Shaari berkata, kera-
jaan perlu melaksanakan kajian ke-
bolehlaksanaan dengan mengambil 

kira kemampuan kewangan, kapa-
siti penempatan serta keperluan ka-
walan bagi memastikan pengurusan 
pelarian dapat dilaksanakan secara 
teratur.

Menurutnya sekiranya kerajaan 
tidak berkemampuan menyediakan 
pusat penempatan bagi menampung 
sehingga 200,000 orang, cadangan 
pembinaan kemudahan berkapasiti 
antara 10,000 hingga 20,000 orang 
wajar dipertimbangkan sebagai 
langkah permulaan.

“Rakyat sudah tidak mampu 
untuk menerima kebanjiran pelari-
an-pelarian ini walaupun kita tahu 
bahawa pada asasnya ia berada di 
atas asas kemanusiaan. Tapi hari 
ini rakyat sudah melihat bagaimana 
situasi ini menyebabkan kita ses-
ak. Kita rasa cukup terancam dan 
bagaimana ia telah menyebabkan 
rakyat sudah tidak mampu untuk 
melihat perkara ini berlanjutan,” 
katanya ketika membahaskan Be-
lanjawan 2027 di Dewan Rakyat, 
pada Selasa.

Sehubungan dengan itu, beliau 
mencadangkan supaya kerajaan 
meneliti model pusat penempatan 
pelarian di Pulau Bidong yang per-
nah digunakan bagi menempatkan 
pelarian Vietnam sebagai antara ru-
jukan dalam merangka mekanisme 
pengurusan lebih tersusun.

Katanya, cadangan tersebut per-
lu disertai langkah kawalan dan 
pemantauan yang berkesan bagi 
memastikan aspek keselamatan, ke-
bajikan serta kepentingan masyar-
akat setempat diberikan perhatian 
sewajarnya.

Dalam perkembangan berkaitan, 
YB Ahmad Fadhli turut menggesa 
pihak berkuasa mengambil tindakan 
mengikut peruntukan undang-un-
dang terhadap mana-mana indi-
vidu dalam kalangan pelarian yang 
didapati melakukan kesalahan.

Beliau turut membangkitkan 
dakwaan kewujudan sekolah yang 
dibina oleh pelarian Rohingya di 
Pasir Mas dan meminta kerajaan 
menyiasat perkara berkenaan bagi 

memastikan sebarang aktiviti pen-
didikan mematuhi peraturan yang 
ditetapkan.

Pada masa sama, beliau menga-
kui usaha diplomasi yang dilaksan-
akan kerajaan dalam menangani isu 
pelarian Rohingya, namun berpan-
dangan pendekatan tersebut perlu 
disusuli tindakan lebih konkrit di 
peringkat domestik.

“Saya faham bahawa kerajaan 
telah melakukan usaha diplomasi 
yang begitu baik,” jelasnya.

Walau bagaimanapun, beliau 
menegaskan bahawa usaha diplo-
masi semata-mata belum memadai 
sekiranya kebimbangan masyar-
akat terhadap pengurusan pelari-
an masih belum ditangani secara 
menyeluruh.

Justeru, beliau berharap kerajaan 
dapat mempertimbangkan satu me-
kanisme pengurusan pelarian yang 
lebih berkesan dengan mengim-
bangi tanggungjawab kemanusiaan, 
pematuhan undang-undang dan ke-
selamatan negara.

Oleh: Syamimi Manah

Pendidikan 5.0 perlu berteraskan nilai 
Rabbani, akhlak mulia
KOTA BHARU, 14 Oktober - Pen-
didikan 5.0 yang mengintegrasikan 
teknologi moden perlu berteraskan 
nilai Rabbani bagi melahirkan insan 
sejahtera yang bukan sahaja men-
guasai ilmu dan teknologi, malah 
mempunyai keteguhan spiritual, 
kebijaksanaan emosi serta integriti 
moral.

Exco Pendidikan, Pengajian 
Tinggi, Teknologi Hijau, Digital 
dan Inovasi YB Dato’ Wan Roslan 
Wan Hamat berkata, perkemban-
gan teknologi seperti kecerdasan 
buatan (AI), Internet of things (IoT) 
dan simulasi realiti maya (VR) kini 
menjadi sebahagian daripada perse-
kitaran pembelajaran.

Katanya, dalam era Pendidikan 
5.0, sempadan antara dunia fizikal 
dan digital semakin mengecil, sekali 
gus menuntut pendidik memainkan 
peranan penting dalam memastikan 
teknologi dimanfaatkan berlandas-
kan nilai murni dan akhlak mulia.

“Islam mengajar kita bahawa 
ilmu tanpa iman dan etika adalah 

seperti pohon yang tidak berbuah 
atau pedang bermata dua yang boleh 
membawa kemusnahan.

“Persoalan utama di hadapan 
kita hari ini bukan sekadar bagaima-
na kita menguasai teknologi, tetapi 
bagaimana kita membentuk jiwa 
para pendidik agar teknologi diman-
faatkan untuk membina peradaban 
manusia yang berteraskan nilai-nilai 
murni dan akhlak mulia.”

Beliau berkata demikian ketika 
merasmikan International Confer-
ence on Teaching and Education 
(ICTE) 26 di sebuah hotel di sini, 
hari ini.

Katanya lagi, Pendidikan 5.0 
yang bertunjangkan nilai Rabbani 
bukan sekadar bertujuan melahirkan 

individu yang pintar berfikir, seba-
liknya membentuk insan sejahtera 
dengan keseimbangan aspek emosi, 
spiritual, intelek dan moral.

Menurutnya, kebijaksanaan atau 
hikmah perlu menjadi benteng kepa-
da golongan pendidik dalam meng-
gabungkan penggunaan teknologi 
mutakhir dengan nilai Rabbani.

Beliau turut merujuk firman Al-
lah dalam Surah al-Baqarah, ayat 
269 yang bermaksud: Allah mem-
berikan Hikmat kebijaksanaan (ilmu 
yang berguna) kepada sesiapa yang 
dikehendakiNya (menurut aturan 
yang ditentukanNya). Dan sesiapa 
yang diberikan hikmat itu maka ses-
ungguhnya ia telah diberikan kebai-
kan yang banyak. Dan tiadalah yang 

dapat mengambil pengajaran (dan 
peringatan) melainkan orang-orang 
yang menggunakan akal fikirann-
ya.

Ayat tersebut menjelaskan ba-
hawa sesiapa yang dikurniakan hik-
mah sesungguhnya diberikan kebai-
kan yang banyak, dan hanya orang 
yang menggunakan akal fikiran 
dapat mengambil pengajaran dari-
padanya.

Justeru katanya,  penerapan nilai 
Rabbani dan etika dalam pendidi-
kan penting bagi memastikan kema-
juan teknologi seiring dengan usaha 
membentuk insan yang berakhlak 
mulia serta mampu menyumbang 
kepada pembinaan peradaban ma-
nusia.

Oleh: Asri Hamat

KOTA BHARU, 14 Oktober — 
Kerajaan Negeri Kelantan me-
nekankan keperluan memperkemas 
penyelarasan antara agensi kera-
jaan, pertubuhan bukan kerajaan 
(NGO) dan komuniti bagi memi-
nimumkan risiko banjir besar ser-
ta memastikan kebajikan mangsa, 
khususnya golongan rentan, terus 
terpelihara menjelang Monsun 
Timur Laut (MTL) 2026/2027.

Exco Kebajikan, Pembangunan 
Keluarga dan Wanita YB Dato’ 
Rohani Ibrahim berkata, perha-
tian khusus perlu diberikan ke-
pada kanak-kanak, warga emas, 
orang kurang upaya (OKU), ibu 
mengandung dan individu yang 
memerlukan bantuan khas supaya 
keperluan mereka tidak terabai ket-
ika bencana.

Menurutnya, taklimat 
penyelarasan dan kesiapsiagaan 
bencana amat penting bagi memas-
tikan setiap agensi memahami 
peranan, tanggungjawab serta tin-
dakan yang perlu dilaksanakan se-
kiranya berlaku banjir besar atau 
kejadian luar jangka.

“Penambahbaikan kena datang 
dari bawah. Kami di atas pantau 
tetapi yang betul-betul berada di 
posisi di sana ialah sahabat-sahabat 
agensi dan NGO yang turun bersua 
muka dengan mangsa banjir serta 
merasai suasana.

“Tolong beri informasi kepa-
da kami mengenai apa yang perlu 
kami sediakan dalam konteks ke-
bajikan,” katanya ketika meras-
mikan majlis penutup Taklimat 
Penyelarasan dan Kesiapsiagaan 
Kebajikan Menghadapi Monsun 
Timur Laut 2026/2027 di sebuah 
hotel di sini, hari ini.

Beliau menegaskan bahawa 
pengalaman petugas barisan hada-
pan amat penting dalam mengenal 
pasti kelemahan pengurusan ban-
tuan, keperluan sebenar mangsa 
serta penambahbaikan yang perlu 
dilaksanakan sebelum musim teng-
kujuh.

Katanya, pengurusan kebajikan 
mangsa bukan sekadar menyedi-
akan pusat pemindahan sementa-
ra (PPS), malah perlu mengambil 
kira kecukupan bekalan makanan, 
keperluan bayi dan kanak-kanak, 
barangan kebersihan serta kemu-
dahan sokongan kepada golongan 
rentan.

“Aspek kebajikan mangsa ben-
cana tidak boleh dipandang ringan. 
Keperluan utama seperti di pusat 
pemindahan, kecukupan makanan, 
keperluan bayi dan kanak-kanak, 
barangan kebersihan serta sokon-
gan kepada golongan rentan per-
lu disediakan dengan teratur dan 
mencukupi,” katanya.

Sehubungan itu, beliau mengin-
gatkan semua agensi supaya tidak 
menunggu sehingga bencana berla-
ku untuk mengambil tindakan, se-
baliknya memastikan stok bantuan 
dikenal pasti lebih awal, keperluan 
logistik dirancang dan petugas ber-

sedia untuk digerakkan pada bi-
la-bila masa.

Katanya lagi, meskipun kejadi-
an banjir besar tidak dapat die-
lakkan sepenuhnya, perancangan 
yang sistematik dan penyelarasan 
berkesan mampu mengurangkan 
risiko serta kesan bencana terhadap 
keselamatan dan kesejahteraan rak-
yat.

Beliau juga menegaskan ba-
hawa keberkesanan pengurusan 
bencana tidak boleh bergantung 
kepada satu agensi semata-mata, 
sebaliknya memerlukan kerjasa-
ma erat agensi penyelamat, pihak 
berkuasa tempatan, NGO dan mas-
yarakat setempat.

“Kita tidak boleh menunggu 
sehingga bencana berlaku untuk 
bertindak. Keutamaan kita adalah 
bersedia sebelum diperlukan, ber-
tindak dengan pantas ketika diper-
lukan dan memastikan kebajikan 
mangsa terus terpelihara,” jelasn-
ya.

Beliau turut berharap sega-
la maklumat, panduan dan hasil 
perbincangan sepanjang taklimat 
berkenaan diterjemahkan kepa-
da tindakan praktikal di lapangan, 
khususnya dalam meningkatkan 
kecekapan pengurusan bantuan 

dan penyelarasan antara agensi.
Program tahunan itu melibat-

kan penyertaan pegawai dan wakil 
agensi dari seluruh Dewan Undan-
gan Negeri (DUN) di Kelantan, 
termasuk pihak yang terlibat secara 
langsung dalam pengurusan benca-
na.

Antara agensi yang memberi-
kan taklimat dan perkongsian kepa-
karan ialah Angkatan Pertahanan 
Awam Malaysia (APM), Jabat-
an Pengairan dan Saliran (JPS), 
Jabatan Meteorologi Malaysia ser-
ta Jabatan Kebajikan Masyarakat 
(JKM) Negeri Kelantan.

YB Dato’ Rohani turut me-
nekankan kepentingan membina 
komuniti yang cakna dan berpeng-
etahuan mengenai pengurusan ben-
cana supaya lebih ramai penduduk 
mampu membantu usaha menyela-
mat serta menyalurkan bantuan 
apabila diperlukan.

Tambahnya, kerjasama semua 
pihak perlu diperkasakan secara 
berterusan bagi memastikan set-
iap tindakan kesiapsiagaan dapat 
mengurangkan risiko bencana dan 
menjamin bantuan kebajikan sam-
pai kepada golongan yang paling 
memerlukan dengan lebih cepat, 
teratur dan berkesan.

Kelantan perkemas kesiapsiagaan banjir, 
utamakan kebajikan golongan rentan
Oleh: Norzana Razaly

Kita tidak boleh 
menunggu sehingga 
bencana berlaku untuk 
bertindak. Keutamaan kita 
adalah bersedia sebelum 
diperlukan, bertindak 
dengan pantas ketika 
diperlukan dan memastikan 
kebajikan mangsa terus 
terpelihara,” 

106 usahawan terima manfaat Skim Kredit 
Mikro bernilai RM1 juta

Kebajikan petugas kesihatan perlu diberi 
keutamaan – YB Abdul Latif

KOTA BHARU, 14 Oktober - Se-
banyak 106 usahawan di Kelantan 
menerima manfaat Skim Kredit 
Mikro Usahawan Negeri Kelantan 
Tahun 2026 yang melibatkan pe-
runtukan keseluruhan RM1 juta.

Exco Pelaburan, Perindustrian, 
Sumber Manusia, Perdagangan 
dan Keusahawanan YB Mejar (B) 
Dato’ Md Anizam Ab. Rahman 
berkata, usahawan perlu bijak mer-
ancang perniagaan dan memahami 
strategi pemasaran bagi memasti-
kan produk yang ditawarkan mam-
pu menarik minat pelanggan.

Beliau berkata, strategi pemasa-
ran merangkumi empat elemen uta-
ma, iaitu produk, harga, tempat dan 
promosi atau lebih dikenali sebagai 
4P.

“Usahawan perlu memahami 
keperluan pelanggan dan meran-
cang strategi pemasaran yang ses-
uai supaya produk dapat dipasar-
kan dengan berkesan,” katanya 
ketika merasmikan Majlis Pen-

yampaian Pinjaman Skim Kredit 
Mikro Usahawan Negeri Kelantan 
Tahun 2026 di sebuah hotel, di sini, 
hari ini.

Sementara itu, Pengarah Unit 
Perancang Ekonomi Negeri 
(UPEN) Kelantan Wan Zulfadhli 
Syahman Wan Yusof memaklum-
kan, peruntukan RM1 juta bagi 
skim berkenaan disalurkan men-
erusi dua fasa, iaitu RM95,000 bagi 
Fasa 1 melibatkan 10 orang peneri-
ma dan RM905,000 melibatkan 96 
penerima bagi Fasa 2.

Menurutnya, skim tersebut 

menyediakan kemudahan mod-
al kerja kepada usahawan mikro 
tanpa beban faedah bagi memban-
tu mereka mengembangkan per-
niagaan.

“Penerima perlu menggunakan 
modal yang diberikan dengan se-
baiknya, khususnya bagi keperluan 
perniagaan, di samping meningkat-
kan pengurusan kewangan dan pe-
masaran digital,” jelasnya.

Penerima skim terdiri daripada 
usahawan dalam pelbagai sektor 
termasuk perkhidmatan, pem-
buatan dan peruncitan.

Wan Zulfadhli menjelaskan, 
kemudahan pembiayaan itu juga 
bertujuan membantu usahawan 
memperluas operasi perniagaan 
dan meningkatkan kualiti produk 
serta perkhidmatan yang ditawar-
kan.

Program berkenaan turut mem-
beri ruang kepada peserta men-
imba pengalaman menerusi sesi 
perkongsian perniagaan oleh Pen-
gasas Beauty Kaseh, Kilang OEM 
FR Qaseh dan Roti Tempayan 
Pasir Pekan Mohd Faizul Rohban 
Ahmad.

Oleh: Syamimi Manah

KUALA LUMPUR, 15 Okto-
ber-Kekuatan sistem kesihatan 
negara bukan sekadar diukur ber-
dasarkan jumlah hospital yang di-
bina atau peralatan canggih yang 
dibeli, sebaliknya turut bergantung 
pada kebajikan, keselamatan dan 
penghargaan terhadap petugas ke-
sihatan, kata Ahli Parlimen Kuala 
Krai, YB Abdul Latif Abdul Rah-
man,

Beliau menegaskan, isu 
kekurangan doktor masih belum 
diselesaikan sepenuhnya sehingga 

menyebabkan petugas kesihatan 
terus dibebani tugas berat ketika 
tenaga kerja sedia ada tidak men-
cukupi.

Turut dibangkitkan adalah per-
soalan mengenai tempoh yang per-
lu dilalui doktor untuk terus beker-
ja dalam tekanan sehingga berisiko 
menjejaskan kesihatan diri, selain 
memberi kesan terhadap mutu ra-
watan kepada pesakit.

Katanya, kebajikan petugas ke-
sihatan perlu diberikan perhatian 
sewajarnya bagi memastikan pen-
gorbanan mereka dalam memberi-
kan perkhidmatan kepada rakyat 
tidak dipandang ringan.

Beliau juga menyentuh isu 
elaun petugas kesihatan jika kelu-
asan yang dari RM 30 kepada RM 
100 yang berkhidmat di kawasan 
berisiko hanya melibatkan kesi-
hatan udara sahaja.

Di samping itu, beliau memper-
soalkan nasib petugas yang terpak-
sa meredah laluan darat berbahaya 
untuk memasuki kawasan Orang 
Asli seperti di pedalaman Kelan-

tan, termasuk menyeberangi sun-
gai atau menggunakan pengangku-
tan air bagi menyelamatkan nyawa 
rakyat

“Adakah risiko hanya diiktiraf 
apabila seseorang menaiki helikop-
ter sedangkan bahaya turut menanti 
mereka di darat dan di air?”

 Beliau berkata demikian ketika 
mengambil bahagian dalam perba-
hasan Belanjawan 2027 di Dewan 
Rakyat semalam.

YB Abdul Latif mencadangkan 
supaya perlindungan takaful dise-
diakan kepada petugas kesihatan 
bagi menjaga kebajikan mereka, 
khususnya yang bertugas di kawa-
san berisiko.

Menurutnya, doktor, pembantu 
perubatan (MA), jururawat dan pe-
mandu yang menjalankan tugas di 
kawasan berkenaan turut memper-
taruhkan keselamatan diri ketika 
memberikan perkhidmatan kepada 
masyarakat.

Beliau turut mempersoalkan 
jaminan perlindungan yang disedi-
akan kepada petugas terbabit serta 

keluarga mereka sekiranya berlaku 
kemalangan, kecederaan atau ke-
matian ketika menjalankan tugas.

“Janganlah kerajaan menuntut 
pengorbanan luar biasa daripada 
petugas kesihatan tetapi membiar-
kan kebajikan mereka seolah-olah 
perkara sampingan,” katanya.

Tambah YB Abdul Latif lagi, 
pihak kerajaan tidak boleh menge-
luh jika isu kehilangan doktor ber-
pengalaman  sekiranya kebajikan, 
imbuhan dan laluan kerjaya mere-
ka tidak diberikan perhatian sewa-
jarnya.

Katanya, latihan untuk melahir-
kan seorang doktor memerlukan 
masa dan perbelanjaan yang besar, 
manakala kehilangan tenaga profe-
sional itu akhirnya turut ditanggu-
ng oleh rakyat.

Beliau menyarankan, kebajikan 
petugas kesihatan perlu diberikan 
perhatian serius agar keselamatan, 
kesejahteraan dan sumbangan 
mereka terus dihargai dalam 
memastikan mutu perkhidmatan 
kesihatan negara terpelihara.

Oleh: Asri Hamat

KOTA BHARU, 13 Oktober - 
Seminar Teknikal Jabatan Perta-
nian (SEMTECDOA) 2026 me-
mainkan peranan penting dalam 
memastikan keupayaan pegawai 
teknikal Jabatan Pertanian sentiasa 
relevan dengan perkembangan dan 
keperluan semasa sektor pertani-
an.

Exco Pertanian, Industri Agro-
makanan dan Komoditi YB Dato’ 
Tuan Mohd Saripudin Tuan Is-
mail berkata seminar berkenaan 
turut menjadi platform untuk 
menyemarakkan budaya inova-
si dalam kalangan warga jabatan 
menerusi penambahbaikan kaedah 
kerja, penyelesaian masalah di lap-
angan dan penggunaan sumber se-
cara lebih cekap.

“Inovasi yang terbukti berkesan 
hendaklah didokumentasikan dan 
diperluas agar manfaatnya dapat 
dinikmati oleh lebih ramai pengu-
saha.”

Beliau berkata demikian ketika 

berucap merasmikan SEMTEC-
DOA 2026 anjuran Jabatan Per-
tanian Negeri Kelantan di Institut 
Latihan FAMA Kota Bharu (IL-
FKB), di sini, hari ini.

Seminar selama tiga hari ber-
mula hari ini itu menghimpun-
kan 38 pembentang yang akan 
berkongsi inovasi masing-masing 
berkaitan pelaksanaan tugas dan 
bidang kepakaran dalam sektor 
pertanian.

Peserta seminar terdiri daripada 
pegawai teknikal daripada pelbagai 
latar belakang tugas, termasuk 
Agen Pengembangan Tanaman 

(APT) yang bertugas di jajahan, 
pegawai meja (Desk Officer) di ja-
jahan serta pegawai meja di baha-
gian dan unit ibu pejabat negeri.

Dato’ Tuan Mohd Saripudin 
berharap seminar berkenaan tidak 
berakhir sekadar dengan pemben-
tangan, sebaliknya setiap dapatan 
yang bermanfaat perlu diterjemah-
kan kepada tindakan susulan dan 
penambahbaikan sebenar dalam 
perkhidmatan serta pengeluaran 
pertanian.

“Kita harap SEMTECDOA 
2026 menjadi pemangkin kepada 
pembentukan budaya kerja yang 

lebih berilmu, inovatif dan berori-
entasikan hasil.

“Usaha memperkukuh kepa-
karan dan mutu perkhidmatan 
perlu diteruskan bagi memastikan 
Jabatan Pertanian Negeri Kelantan 
kekal diyakini serta terus menyum-
bang kepada kemajuan sektor per-
tanian negeri,” ujarnya.

Hadir sama, Timbalan Pengarah 
Pertanian (Pengembangan) Murni-
wati Mohd, Timbalan Pengarah 
Pertanian (Operasi) Nor Hazlini 
Ab Manan dan Timbalan Penga-
rah (Khidmat Pengurusan) Ahmad 
Rasimi Ismail.

SEMTECDOA 2026 perkukuh budaya inovasi 
pegawai teknikal pertanian Kelantan

Kelantan-RETI bincang tawaran kursus 
bidang maritim

Oleh: Asri Hamat

Oleh: Asri Hamat

KOTA DARULNAIM, 13 Okto-
ber - Kerajaan Negeri Kelantan dan 
RANACO Education & Training 
Institute (RETI) berkongsi mak-
lumat mengenai penawaran pel-
bagai kursus pendidikan dan lati-
han kemahiran, khususnya dalam 
bidang maritim yang berpotensi 
menyediakan tenaga kerja mahir 
bagi memenuhi keperluan indus-
tri.

Perkara itu dibincangkan ketika 
Exco Pendidikan, Pengajian Ting-
gi, Teknologi Hijau, Digital dan In-
ovasi YB Dato’ Wan Roslan Wan 

Hamat menerima kunjungan hor-
mat daripada barisan pengurusan 
RETI yang diketuai Ketua Pega-
wai Operasinya (COO), Capt. Saad 
Din, pada Isnin.

Dato’ Wan Roslan berkata, per-
temuan itu turut membuka ruang 
perbincangan mengenai potensi 
kerjasama bagi memperluas pe-
luang pendidikan serta latihan 
Teknikal dan Vokasional (TVET), 
khususnya kepada anak Kelantan 
yang berminat membina kerjaya 
dalam sektor maritim.

“Semoga pertemuan ini menja-
di titik permulaan kepada jalinan 

kerjasama yang bermanfaat dalam 
usaha memperkasakan pendidikan 
kemahiran dan melahirkan lebih 
ramai tenaga kerja mahir dalam 
kalangan anak-anak Kelantan,” ka-
tanya menerusi media sosial, pada 
Isnin.

Untuk rekod, RETI ialah insti-
tusi pengajian tinggi swasta yang 
ditubuhkan pada 2004 di Chukai, 
Kemaman, Terengganu, oleh Rana-
co Marine Sdn Bhd.

Institusi itu menawarkan sembi-
lan program diploma merangkumi 
bidang maritim, kejuruteraan, kes-
elamatan dan kesihatan pekerjaan 

serta hospitaliti.
Bagi bidang maritim, program 

yang ditawarkan ialah Diploma 
Pengajian Nautika, Diploma Pen-
gurusan Maritim, Diploma Pemer-
iksaan Kargo Marin serta Diploma 
Logistik dan Rantaian Bekalan.

Dalam bidang kejuruteraan pu-
lau, RETI menawarkan Diploma 
Kejuruteraan Marin dan Diploma 
Kejuruteraan Luar Pesisir.

Turut ditawarkan, Diploma Ke-
selamatan dan Kesihatan Pekerjaan 
(OSH), Diploma Sistem Penguru-
san Bersepadu serta Diploma Seni 
Kulinari.

Program diploma berkenaan 
menggabungkan latihan teori den-
gan sijil industri tambahan yang 
ditawarkan secara percuma.

RETI mendapat pengiktirafan 
dan pentauliahan daripada Agensi 
Kelayakan Malaysia (MQA), Jabat-
an Perkhidmatan Awam (JPA), 
MyQuest serta agensi berkaitan 
termasuk Jabatan Keselamatan dan 
Kesihatan Pekerjaan (DOSH).

31 peserta didedahkan teknologi 
makanan retort
Oleh: Asri Hamat

KOTA DARULNAIM, 13 Okto-
ber - Sebanyak 31 peserta didedah-
kan kepada teknologi pemprosesan 
makanan retort menerusi Bengkel 
Agromakanan Siri 2: Teknologi 
Makanan Retort anjuran Kera-
jaan Negeri Kelantan di Kawasan 
Perindustrian Pengkalan Chepa, 
semalam.

Bengkel itu dianjurkan meneru-
si Kelantan Biotech Corporation 
Sdn Bhd dengan kerjasama Chef 
Ustazah HQ yang dikendalikan 
Chef Ustazah Wan Habsah.

Exco Pertanian, Industri Agro-
makanan dan Komoditi YB Dato’ 
Tuan Mohd Saripudin Tuan Ismail 
berkata, teknologi retort menggu-
nakan kaedah rawatan haba terka-
wal yang berpotensi memanjang-
kan jangka hayat makanan tanpa 
memerlukan penyimpanan sejuk, 
tertakluk kepada pemprosesan yang 
betul dan pengesahan keselamatan 
produk.

Katanya, teknologi berkenaan 
membuka peluang kepada usaha-
wan tempatan untuk mengkomer-
sialkan makanan tradisional Kelan-
tan seperti rendang, gulai dan kari 
bagi menembusi pasaran lebih 
luas.

“Saya berharap ilmu dan kema-
hiran yang diperoleh dapat diman-
faatkan oleh para peserta untuk 
menghasilkan produk yang berkual-
iti, selamat dan berdaya saing, se-
kali gus memperkukuh industri 
pemprosesan makanan serta sektor 
agromakanan negeri Kelantan,” ka-
tanya menerusi media sosial, pada 

Isnin.
Terdahulu, beliau merasmikan 

Majlis Penutupan Bengkel Agro-
makanan Siri 2: Teknologi Makanan 
Retort yang dianjurkan Kerajaan 
Negeri Kelantan menerusi Kelantan 
Biotech Corporation Sdn Bhd den-
gan kerjasama Chef Ustazah HQ.

Chef Ustazah Wan Habsah me-

nerangkan, teknologi retort merupa-
kan kaedah pemprosesan dan pen-
gawetan makanan menggunakan 
haba pada suhu serta tekanan terka-
wal bagi membunuh mikroorganis-
ma berbahaya, sekali gus meman-
jangkan jangka hayat makanan 
tanpa bergantung pada bahan pen-
gawet tertentu.

Kerjasama pembangunan belia dan sukan 
Kelantan perlu terus diperkukuh 
– Dato’ Wan Roslan

KOTA DARULNAIM, 14 Okto-
ber – Kerjasama antara Kerajaan 
Negeri Kelantan dengan Jabatan 
Belia dan Sukan Negeri Kelantan 
(JBS) perlu terus diperkukuh bagi 
memperkasakan pembangunan be-
lia serta membudayakan sukan da-
lam kalangan masyarakat.

Exco Pendidikan, Pengajian 
Tinggi, Teknologi Hijau, Digital 
dan Inovasi YB Dato’ Wan Roslan 
Wan Hamat berkata, hubungan 
kerjasama yang telah terjalin sebe-
lum ini menjadi asas penting dalam 
meneruskan usaha pembangunan 
belia dan sukan di negeri itu.

Beliau berkata demikian dalam 

media sosialnya selepas menerima 
kunjungan hormat JBS Kelantan 
yang diketuai Timbalan Pengarah 
(Sukan) Hazri Nizam Zakaria ber-
sama dua pegawai jabatan berk-
enaan Sazli Mahmood dan Wan 
Mohd Erffan Wan Nasir serta be-
berapa kakitangan JBS, semalam.

Menurutnya, pertemuan itu 

menjadi ruang untuk bertukar pan-
dangan dan berkongsi pengala-
man berkaitan pembangunan belia 
serta sukan di Kelantan, termasuk 
mengimbau kerjasama yang pernah 
dilaksanakan ketika beliau diberi-
kan amanah sebagai Exco Belia 
dan Sukan negeri sebelum ini.

“Banyak usaha dan program 
telah dilaksanakan bersama dalam 
memperkasakan pembangunan 
belia serta menggalakkan budaya 
bersukan dalam kalangan masyar-
akat,” katanya.

Tambahnya, pembangunan be-
lia dan sukan mampu melahirkan 
masyarakat yang sihat dan berper-
anan membentuk generasi berd-
isiplin, berdaya saing dan mempu-
nyai jati diri yang kukuh.

Oleh: Irham Hilmi Hashim

PLSB Sungai Golok perlu dinilai, reka 
bentuk asal perlu ambil kira risiko banjir 
– YB Kamaruzaman
RANTAU PANJANG, 12 Okto-
ber - Reka bentuk Projek Pemban-
gunan Lembangan Sungai Berse-
padu (PLSB) Sungai Golok perlu 
diteliti semula bagi memastikan 
pelaksanaannya mengambil kira 
keadaan hujan dan risiko banjir 
yang dihadapi penduduk di kawa-
san terlibat.

Ahli Dewan Negeri (ADN) Gual 
Periok YB Kamaruzaman Mo-
hamad berkata, aspek reka bentuk 
asal projek perlu diberi perhatian, 
khususnya bagi memastikan sistem 
tebatan banjir berupaya menangani 
keadaan sebenar di lapangan.

“Saya ingin mengambil kesem-
patan untuk mencadangkan supaya 
reka bentuk projek PLSB Sungai 
Golok ini dikaji semula sepenuhnya 
kerana empat tahun akhir-akhir ini 
ia menjadi punca banjir buruk,” ka-
tanya di laman rasmi, semalam.

Beliau berkata demikian setelah 
menyertai lawatan pemantauan 
bersama Timbalan Menteri Per-
alihan Tenaga dan Transformasi 
Air (PETRA) YB Dato’ Sri Abdul 
Rahman Mohamad, Ahli Parlimen 
Rantau Panjang YB Dato’ Siti 
Zailah Mohd Yusof, Ahli Parlimen 
Tumpat YB Dato’ Mumtaz Md 
Nawi serta pihak Jabatan Pengairan 
dan Saliran (JPS) di Jambatan Pok 

Teh Kana, Kampung Lanchang, 
Rantau Panjang, semalam.

Lawatan itu turut merangkumi 
tinjauan perkembangan PLSB Sun-
gai Golok Fasa 1, 2 dan 3 serta sesi 
penerangan mengenai perancan-
gan dan pelaksanaan projek berk-
enaan.

Mengulas reka bentuk projek, 
YB Kamaruzaman mencadang-
kan supaya reka bentuk asal PLSB 
Sungai Golok diteliti semula den-
gan mengambil kira keadaan hujan 
dan pengalaman banjir yang berla-
ku di kawasan berkenaan.

Beliau turut mencadangkan 
pembinaan laluan aliran air ba-
haru dari Benteng Sungai Lemal- 
Lanchang ke Sungai Meranti, se-
terusnya ke Perkalanan Nangka 
sebelum dialirkan ke laut bagi men-

gurangkan beban Sungai Golok.
“Jadi untuk mengurangkan be-

ban Sungai Golok untuk menam-
pung aliran keluar itu, maka dica-
dangkan satu aliran keluar baharu 
iaitu daripada Benteng Sungai Le-
mal-Lanchang keluar ke Sungai 
Meranti dan seterusnya ke Peng-
kalan Nangka dan terus ke Laut 
China Selatan,” jelasnya.

Menurutnya, cadangan itu ber-
tujuan memastikan pelaksanaan 
projek berkenaan tidak menambah 
beban kepada penduduk setempat, 
memandangkan kedua-dua ben-
teng menggunakan Sungai Golok 
sebagai laluan keluar air.

YB Kamaruzaman turut 
berkongsi pengalaman berdepan 
banjir besar yang memerlukan tin-
dakan segera bagi mengurangkan 

risiko kepada penduduk dan kedi-
aman mereka.

Sehubungan itu, penelitian terh-
adap reka bentuk projek serta aspek 
pengurusan aliran air sungai perlu 
diberikan perhatian oleh agensi 
berkaitan bagi memastikan pelak-
sanaannya memenuhi keperluan 
kawasan terlibat.

ADN Gual Periok itu menyata-
kan harapan agar pelaksanaan pro-
jek berjalan lancar dan memberi 
manfaat kepada penduduk setem-
pat.

“Semoga pelaksanaan projek ini 
berjalan lancar dan menjadi salah 
satu usaha penting dalam menan-
gani masalah banjir serta memberi 
manfaat kepada penduduk, khusus-
nya warga DUN Gual Periok dan 
kawasan sekitarnya,” ujarnya.

Oleh: Syamimi Manah

Saya ingin mengambil 
kesempatan untuk 
mencadangkan supaya 
reka bentuk projek PLSB 
Sungai Golok ini dikaji 
semula sepenuhnya kerana 
empat tahun akhir-akhir 
ini ia menjadi punca banjir 
buruk,” 

Palufest perkukuh perpaduan, pelihara 
warisan pelbagai kaum
KOTA BHARU, 11 Oktober - 
Penganjuran Palufest, Festival 
Gendang Antarabangsa Kelantan 
2026 mampu memperkukuh hubu-
ngan antara kaum serta memelihara 
warisan kebudayaan pelbagai etnik 
di negeri ini.

Exco Pelancongan, Kebu-
dayaan, Kesenian dan Warisan 
YB Datuk Kamaruddin Md Nor 
berkata kepelbagaian alat muzik tr-
adisional, khususnya gendang dan 
alat paluan, mencerminkan keuni-
kan budaya masyarakat berbilang 
kaum di Kelantan.

Katanya, festival tersebut 
menampilkan pelbagai jenis gen-
dang dan alat paluan sebagai usaha 
mempopularkan peralatan muzik 
tradisional yang masih mendap-
at tempat dalam kalangan rak-
yat Kelantan dan masyarakat di 
seluruh negara.

“Festival  yang menampilkan 
pelbagai alat muzik seperti gen-
dang dan lain-lain alat paluan 
menjadi kesukaan masyarakat pel-
bagai kaum telah berjaya menarik 
penyertaan masyarakat selain Me-
layu termasuk masyarakat India, 
Cina dan Siam di Kelantan, selain 
peserta dari negara luar seperti In-
donesia dan Thailand.

“Kepelbagaian bunyi-bunyian 
daripada pelbagai alat paluan dan 
kebudayaan masyarakat ini jika 
digabungkan serta diolah dengan 
baik, mampu menghasilkan sim-
foni yang lunak dan sedap diden-
gari.”

Beliau berkata demikian ket-
ika berucap mewakili Timbalan 
Menteri Besar YB Dato’ Dr. Mo-
hamed Fadzli Hassan merasmikan 
Palufest, Festival Gendang An-
tarabangsa Kelantan 2026 di tapak 
parkir AEON Mall, di sini, pada 
Jumaat.

Antara paluan yang dipersem-
bahkan ialah persembahan paluan 
gendang Cina, rebana ubi, ker-
tok, gendang silat, gamelan, gen-
dang India, gedombak Siam dan  
persembahan dari kumpulan gen-
dang dari Bukit Tinggi Sumatera 
Barat, Indonesia. 

Kata Datuk Kamaruddin lagi, 
kepelbagaian budaya itu perlu terus 
dipelihara supaya setiap kumpulan 
etnik dapat mengekalkan identi-
ti, cara hidup serta amalan tradisi 
masing-masing.

Menurutnya, Kelantan menga-
malkan dasar hidup bersama se-
cara aman damai bagi memastikan 
kebudayaan masyarakat minoriti 
tidak ditenggelamkan oleh budaya 

kelompok majoriti.
Jelasnya,  walaupun masyar-

akat Melayu membentuk kira-kira 
95 peratus daripada penduduk 
Kelantan, masyarakat keturunan 
Tionghoa, Siam dan India masih 
mengekalkan identiti serta kebu-
dayaan masing-masing.

“Nama pun sama kekal, cara 
hidup pun kekal, budaya pun kekal 
dengan sejarah dan amalan tradisi 
masing-masing.

“Alhamdulillah, kita telah 
mengamalkan dasar ini sejak dahu-
lu dan ternyata pendekatan hidup 
bersama secara aman damai lebih 
praktikal serta menjamin hubungan 
yang baik antara kaum di Kelan-
tan,” katanya.

Beliau turut mengajak masyar-
akat supaya terus mengamalkan 
prinsip berkenaan, di samping 
memperkukuh hubungan antara 
kaum serta menghormati kebu-
dayaan dan kesenian setiap komu-
niti.

Tambahnya, kebudayaan dan 

cara hidup yang kaya dengan seni 
serta diwarisi turun-temurun men-
jadi antara kayu ukur kematangan 
sesebuah tamadun.

Beliau menegaskan, Kelantan 
bertuah kerana mempunyai mas-
yarakat yang sentiasa menjaga 
hubungan baik antara kaum, seka-
li gus menyumbang kepada kea-
manan negeri.

Hadir sama, wakil Setiausaha 
Bahagian, Bahagian Dasar Kebu-
dayaan, Kementerian Pelancon-
gan Seni dan Budaya Malaysia 
Mohamad Rizal Mohamad Ham-
dan, Ketua Polis Kelantan, YDH 
CP Dato’ Mohd Yusoff Mamat, 
Timbalan Exco Pelancongan, Ke-
budayaan, Kesenian dan Warisan 
YB Zamri Mat Nawang, Timbal-
an Exco Belia, Sukan, NGO dan 
Perpaduan Masyarakat YB Bahari 
Mohamad, Pengarah Pejabat Ke-
menterian Pelancongan Seni dan 
Budaya Negeri Kelantan Nor Aliza 
Baharuddin dan Pengarah Tourism 
Kelantan  Azwan Ab Rahman.

Oleh: Asri Hamat

Kepelbagaian bunyi-
bunyian daripada 
pelbagai alat paluan dan 
kebudayaan masyarakat 
ini jika digabungkan 
serta diolah dengan baik, 
mampu menghasilkan 
simfoni yang lunak dan 
sedap didengari,” 


